
“Arte itzaltsuen abaroan urrunera begira nahi dut jarri 
ahaztu gabe neure ondokoekin, 

jendetasun doia eskatzen du mundu honen jirak 
eta elkar ulertzeko eran izendatzea ezinbestekoak: 

zoruan txindurri ilarak hegazkinik gabeko ortzia 
ahoan gerezi hezur bat eta 

ogia denontzat”

Jose Luis Otamendi  

Nola eta nondik marraztu 
askatasunaren egutegia?

Mendeak daramatzagu bestelako mundu bat imajinatzen; hamarkadak, amets 
handi batean kabitzen den herri txiki honentzako etorkizun aske eta hobe 
bat irudikatzen. Aukera eta modu asko daude horretarako: beste herrialde 

batzuetako esperientzietatik edatea eta geurea sortzea, kulturaren eta sorkuntzaren 
bidez iruditeria berriak eraikitzea, herri baten etorkizunerako estrategikoak diren 
zutabeetan eragitea -baita haietatik ere-...  Horiek uztartzen saiatu gara Erria 
aldizkariaren 11. zenbakian.

Batetik, Europako burujabetza prozesuak izan ditugu hizpide eta aztergai. Besteak 
beste, Irlandako prozesua zertan den aztertu dugu, Declan Kearny Sinn Féin alderdiko 
kidearekin. Ostiral Santuko Akordioaren 25. urteurrena bete da aurten, eta  horren 
haritik, akordio horretan irekitako aukerez mintzatu zaigu, estrategia argi izatearen 
ezinbestekotasunaz, eta batasunerako erreferendumaren aukeraz. Horrekin batera, 
Europako estaturik gabeko herrien egoeraz, haietatik jaso beharreko irakaspenez eta 
aurrera begirako erronkez ere aritu gara.

Bestalde, arteak eskaintzen dizkigu inguratzen gaituen mundua ulertzeko zumeak, 
bai eta galderak egiteko aukerak ere. Zein da, ordea, artearen eta politikaren arteko 
harremana? Eta sorkuntzaren eta herrigintzaren artekoa? Nolako bilakaera izan dute 
biek ala biek? Arteak autonomoa ala konprometitua izan behar du? Kolektiboak ala 
indibiduoak du pisu handiagoa? Oier Zuñiga sortzaile eta Erria aldizkariko bidelagunak 
eman dizkigu horren inguruko hainbat gako. Sahatsa Jauregi eskultorearen obran 
murgiltzeko aukera ere bada aldizkarian.

Azkenik, hezkuntzaren inguruan ere jardun dugu Erriaren zenbaki honetan. 
Hezkuntza da herri baten oraina eta etorkizuna eraikitzeko zutabe estrategikoetako 
bat, are gehiago gurea gisako estaturik gabeko nazio zapaldu batentzat. EAEko 
Hezkuntza Legearen eztabaida abian dela, segregazioaren auziaz aritu gara Blanka 
Martinez de San Vicenterekin. Bestetik, begirada pixka bat zabaldu dugu, eta euskal 
hezkuntzagintzari so egin diogu. Azkenik, Reggio Emiliako eta Finlandiako esperientziak 
jorratu ditugu, haietatik edateko eta geurerako ideiak jasotzeko.

Aspaldi abiarazi genuen herri honetan askatasunaren egutegia; orri ugari kendu 
dizkiogu ordutik, eta gehiago ditugu aurretik. Irriak eta negarrak izan ditu egutegi 
horrek, bai eta arrazoiak eta emozioak ere. Biak behar ditu ezinbestean; areago, 
horiek ondo uztartzen asmatzean datza gakoa. Askatasunaren egutegia marrazten 
eta eraikitzen jarraitu nahi dugu, eta horretan ekarpena egiteko bete ditugu Erria 
aldizkariko orri hauek ere: hango eta hemengo burujabetza esperientzietatik ikasteko, 
herria egiteko zutabe estrategikoak pentsatzeko, iruditeria berriak eraikitzeko,  
eta arrazoiak eta emozioak lotzeko. On egin!   

Llevamos siglos imaginando un mundo diferente; 
décadas soñando con un futuro libre y mejor para este 
pequeño pueblo que cabe en un gran sueño. Hay muchas 

posibilidades y maneras de hacerlo: beber de experiencias de 
otros pueblos y crear la nuestra, construir nuevos imaginarios 
a través de la cultura y la creación, incidir en y desde los 
pilares estratégicos para el futuro de un pueblo... En el 
número 11 de la revista Erria hemos intentado compaginar 
todo eso.

Por un lado, hemos abordado los procesos soberanistas que 
se están dando en Europa. Entre otros, hemos analizado 
la evolución del proceso irlandés, de la mano de Declan 
Kearny, miembro del Sinn Féin. Este año se ha cumplido el 25 
aniversario del Acuerdo de Viernes Santo, y nos ha hablado 
de las posibilidades que se abrieron en aquel acuerdo, de la 
necesidad de tener clara la estrategia y de la posibilidad de 
un referéndum sobre la unidad de la isla. También hemos 
considerado la situación de los pueblos sin Estado en Europa, 
sus aprendizajes y los retos de cara al futuro.

El arte nos ofrece mimbres para entender el mundo que nos 
rodea, así como posibilidades de hacer preguntas. ¿Cuál es, 
sin embargo, la relación entre el arte y la política? ¿Y entre 
la creación y herrigintza? ¿Cómo han evolucionado? ¿El 
arte tiene que ser autónomo o comprometido? ¿Pesa más 
el colectivo o la persona individual? Oier Zuñiga, creador y 
compañero de viaje de la revista Erria, nos ha proporcionado 
algunas claves sobre todo ello. La revista también ofrece la 
posibilidad de sumergirse en la obra de la escultora Sahatsa 
Jauregi.

La educación es uno de los pilares estratégicos para construir 
el presente y el futuro de un pueblo, más aún para una nación 
oprimida y sin Estado como la nuestra. En el contexto del 
debate abierto en torno a la Ley de Educación de la CAV, 
hemos hablado con Blanka Martínez de San Vicente sobre 
segregación. Por otro lado, abriendo un poco el foco, hemos 
abordado el tema de la educación vasca. Y, por último, hemos 
analizado las experiencias de Reggio Emilia y Finlandia, para 
beber de ellas y recoger ideas que nos puedan resultar útiles.

Hace tiempo que pusimos en marcha en este pueblo el 
calendario de la libertad. Desde entonces, le hemos arrancado 
muchas páginas, y todavía nos quedan más por arrancar. 
En ese calendario ha habido risas y llantos, así como 
razones y emociones. Necesitamos ambas cosas; es más, 
la clave radica en acertar a combinarlas adecuadamente. 
Queremos seguir dibujando y construyendo el calendario de 
la libertad, y estas páginas de la revista Erria también las 
hemos llenado con el objetivo de aportar: aprendiendo de 
las experiencias soberanistas de aquí y de allá, pensando los 
pilares estratégicos para hacer país, construyendo nuevos 
imaginarios, y entrelazando razones y emociones.  
¡Buen provecho!

¿Cómo y desde dónde dibujar  
el calendario de la libertad?

Cela fait des siècles que nous imaginons un monde 
différent; des décennies que nous imaginons un avenir 
libre et meilleur pour ce petit pays qui tient dans un 

grand rêve. Il existe de nombreuses possibilités et façons 
de le faire : s’inspirer des expériences d’autres pays et créer 
les nôtres, construire de nouveaux imaginaires à travers la 
culture et la création, avoir un impact sur et à partir des piliers 
stratégiques pour l’avenir d’un peuple... On a essayé de les 
concilier au numéro 11 du magazine Erria.

D’une part, nous avons traité et analysé les processus 
souverainistes en Europe. Nous avons examiné, entre autres, 
le processus en Irlande avec Declan Kearny, membre du  
Sinn Féin. Cette année marque le 25e anniversaire de l’accord 
du Vendredi Saint et nous avons parlé des possibilités 
ouvertes par cet accord, la nécessité d’avoir une stratégie 
claire et la possibilité d’un référendum sur l’unité. Nous avons 
également discuté de la situation des peuples sans État 
d’Europe, des enseignements à en tirer et des défis pour 
l’avenir.

L’art nous permet de comprendre le monde qui nous entoure 
et de poser des questions. Mais quelle est la relation entre 
l’art et la politique ? Et entre la création et le construction 
populaire  ? Comment ont-ils évolué tous les deux ? L’art 
doit-il être autonome ou engagé ? Est-ce le collectif ou 
l’individu qui a le plus de poids ? Oier Zúñiga, créateur et 
camarade du magazine Erria, nous en a fourni plusieurs clés. 
Le magazine offre également l’occasion de découvrir l ´œuvre 
de la sculpteur Sahatsa Jauregi.

L’éducation est l’un des piliers stratégiques pour construire 
le présent et l’avenir d’un peuple, d’autant plus pour une 
nation opprimée sans État comme le nôtre. Avec le débat en 
cours sur la Loi sur l’éducation de la Communauté Autonome 
Basque (CAB), nous avons discuté avec Blanka Martinez de 
San Vicente de la question de la ségrégation. D’autre part, 
nous avons ouvert un peu le regard et nous avons observé la 
construction éducative basque (hezkuntzagintza). Pour finir, 
nous avons abordé les expériences de Reggio Emilia et de la 
Finlande afin d’en tirer des enseignements et recueillir des 
idées pour nous.

Cela fait un certain temps que nous avons entrepri le chemin 
de la liberté dans ce pays ; nous en avons tiré de nombreuses 
pages depuis lors et d’autres sont encore à venir. Ce chemin  
a été fait de rires et des pleurs, de raison et d’émotions.  
Il lui faut nécessairement les deux ;  d’ailleurs, la clé est de 
savoir combiner les deux. Nous voulons continuer à dessiner 
et à construire le chemin de la liberté, et pour y contribuer, 
nous avons rédigé ces pages du magazine Erria : en tirant des 
leçons des expériences souverainistes d’ici et là-bas,  
en réfléchissant aux piliers stratégiques de la construction 
d’un pays, en construisant de nouveaux imaginaires, en reliant 
la raison et les émotions... Bon appétit!

Comment et d’où dessiner  
le calendrier de la liberté ?

Atal honetan azken hilabeteetan gertatutakoen nolabaiteko 
bilduma bat aurkituko duzu, motzean.  
Argi eta garbi atalean txiolariek albisteei egindako kritikak 
eta iruzkin politikoak daude bilduta. Gutarrak atalean 
txiolariek goraipatu dituzten borrokak, mobilizazioak eta 
pertsonak. (Barrez) lehertu atalean barrez lehertzeko 
umore gordina.

Argi eta garbi

Gutarrak (Barrez)
lehertu

ERRIAK EZ DU 
BARKATUKO

El Correo

El Correo

El Mundo

Deia
EITB

Naiz

EITB

EITB

EITB

mantener versus cerrar. enfasia jartzen dugun lekuak erakusten du zer ezkutatu eta azaleratu nahi dugun. gaztelaniazko esaera zahar batek dioen bezala: “dime de qué presumes y te diré de qué careces”.

entre todos los nominados al premio de mejor 
dirección de voto (sigma dos, 40db…), eitb focus  
se llevó el primer premio al intento (frustrado)  
de frenar el ascenso de eh bildu. a este paso,  
va camino de afianzarse como el barómetro más 
laureado de euskal herria.

hizkuntza zapaldu eta gutxituak “bikoitza” puntuatzen 

du, kanpotarrak uxatzen ditu eta talentua alboratzen 

du. aldiz, beste hizkuntza ofizialek ez dute puntuatzen, 

kanpotarrak erakartzen ditu eta talentua mobilizatu  

eta hauspotzen dute. ideologia supremazista espainola.

El Correo

El Salto

Naiz

Noticias de Gipuzkoa

Noticias de Gipuzkoa

ERRIAK EZ DU 
BARKATUKO

Naiz

komunikabideek herritarrak tontotzat hartzen dituztenean… 

batean, pnvk hartutako erabakia ageri da; bestean, pnvk 

erabakia behartuta hartu duela. enfasi desberdintasuna ala  

fake news?

betoa jartzen duena eta betoa jartzen diotena berdintzen direnean… kosta ala kosta, hemen ere, eh bildu egoeraren arduradun egiteko estrategia maltzurra, psnren beto antidemokratikoa zurituz.

lokatzaren estrategia baino 

geratzen ez zaizunean… 

Noticias de Navarra

Noticias de Navarra



HEZKUNTZAREN 
LUZE-ZABALAK 
AZTERGAI

Non hasten eta non amaitzen da hezkuntza? Zer funtzio ditu 
norbanakoon garapenean? Eta (estaturik gabeko) herri baten 
etorkizunean? Euskal Herrian ez dugu hezkuntza propiorik; areago, 
gure herria ukatzen duten bi hezkuntza sistemaren mende gaude. 
Eta haien gabeziak aspaldi hasi ziren liburuetan, arbeletan eta 
ikasgeletan bistaratzen. Hutsune horiek gero eta nabariagoak dira, 
eta horietako zenbait lehen lerroko eztabaidagai eta kezka bilakatu 
dira EAEko Hezkuntza Legearen eztabaida abiatzean.

Jendartearen isla izan ohi da hezkuntza, eta bateko korapiloak 
presente daude bestean ere; gurean, ezinbestean aipatu behar 
ditugu euskara eta euskal kulturaren transmisioa, eta segregazioa, 
besteren artean. Horiek landu ditugu aldizkarian. Askatu beharreko 
korapiloak baditugun arren, euskal hezkuntzagintzak bide luzea 
egina du jadanik. Eta, hari erreparatzearekin batera, aurrera 
begira ere jarri gara, beste herrialde batzuetako ereduak ezagutu 
bitartean.

REGGIO EMILIAN 
ETA FINLANDIAN 

EGIN, EGIN  
ZUTEN

Nora Salbotx eta Ibai Redondo 
Argazkiak: FOKU

ERREPORTAJEA

Frantziako Iraultzaz geroztik, hezkuntza sisteman agintarien helburua 
diziplinatze patriarkal kapitalista izan da, bai eta, horrekin batera, txanpon 

beraren ifrentzuan, kolonizazio frantziar zein espainiarra ere. Historiaren une 
ezberdinetan forma ezberdinak hartu ditu. Herri honen memoria kolektiboan 

dago estatuaren aparatua izandako eskolaren funtzio bezatzaile, kolonizatzaile 
eta asimilatzailea, umiliazioa eta zigor fisikoa ere erabili zituena gure kultura, 

hizkuntza, herria eta klasea hezurmamitzen zuten haurren gorputz txikien 
kontra; Hego Euskal Herrian Francoren diktadura faxistapean, eta Ipar Euskal 

Herrian jakobinismo errepublikanoaren diskurtsopean.



Gerora, tardofrankismoak 
Hego Euskal Herrian eskola 
zaharberritu behar izan zuen, 
legitimazio demokratiko bila, 
besteak beste: erreformatu, eta 
ez irauli, bistan denez. Lehen, 
bigarren zein goi mailako 
hezkuntza formalean jarri 
zuen arreta horretarako. Bi 
norabideko eskakizunaren 
ondorioz egindako erreforma 
zen. Batetik, kapitalak hezkuntza 
sistema berria behar zuen, 
produkzio molde berrietara 
egokituko zena eta, ondorioz, 
bere zerbitzura paratuko zena. 
Aldi berean, langile klasearen 
eskakizun hasiberriari  
erantzun behar zitzaion eta 
hezkuntza erreformak eskaini 
behar zuen bidea belaunaldi 
berrien klase promoziorako. 
Klase ertain (autopertzibitu) 
berriaren sorrerarekin bat 
zetorren eredua bilatzen 
zuten, oinarrian zituena 
industria tradizionala garatzea 
eta turismoa sortzea, landa 
eremua hustea, ingurumena 
(batik bat kostaldeetakoa) 
era basatian ustiatzea, eta 
soldatapeko lanetan (eta 
are ordaindu eta aitortu 
gabekoetan) ari ziren gorputzak 
modu berrietan esplotatzea. 
Paradoxikoki, eskolak 
gizartea erreproduzitzeko 
(gizarteko desberdinkeria eta 
espainolismoa erreproduzitzeko, 
hain zuzen) tresna izan beharko 
zuen, eta, aldi berean, gehiengo 
soziala klase ertainaren 

ameskerian murgildu beharko 
zuen; gisa horretan, klase 
eta nazio menderakuntza eta 
ezabaketa bulkatuko zituen 
hezkuntza sistematik bertatik. 
Euskara eta herri langilearen 
interesak, bistan denez, ez 
zeuden espainiar zein frantziar 
kapitalismo zaharberritu haren 
hezkuntza sistemarako bide 
orrian. Euskal abertzaletasunak 
eta langileriak, estaturik gabe 
eta instituzioen ia inolako 
babesik gabe, militantzia 
hutsean sortutako euskal 
hezkuntzaren aldeko langintzan 
aritu behar izan zuen. Alta, 
hezkuntzaren bueltan sorturiko 
haize berriek espainiar eta 
frantziar estatuetan ez bezalako 
norabidea hartu zuten Euskal 
Herrian.

Euskal Herrian gehiegitan eta 
gehiegik Estokolmo sindromea 
dutela iruditzen zaigu. Hau da, 
uste dugu hedatuegi dagoela 

gure hezkuntza sistema, gure 
burujabetza bezala, hartuta 
duten espainiar eta frantziar 
estatuetako molde, arau eta 
aginduak onartzen dituen, 
eta are, eredutzat hartzen 
dituen pentsaera kolonizatua. 
Horregatik, Sorturen Plaza 
Hutsean kanpora begira jarri 
gara, Reggio Emiliara eta 
Finlandiara. Ez sistema horiek 
gurean bere horretan kopiatu 
daitezkeelakoan, baizik eta 
euskal hezkuntzagintzan 
bizitzen ari garen abagune 
historiko honetarako ekarpenak 
egin ditzaketelakoan.

FINLANDIA: ZORU 
PEDAGOGIKOAREN NAZIO 
AKORDIOA
1970ean, Finlandian, espainiar 
estatuan bezalaxe, hezkuntza 
lege berria jarri zen indarrean. 
Lege horrek, Franco diktadoreak 
sinatutako OHOko hark ez 
bezalaxe, emakumeen lan 

munduratzea eta, oro har,  
feminismoaren bigarren 
olatuko aldarriak izan 
zituen oinarri. 2000. urtean, 
hezkuntzaren bueltako nazio 
akordioari, emakumeen 
eskubideen argudioez gain, 
haurraren eskubideenak 
ere gehitu zizkioten, eta 
horiek hezkuntzako testu 

artikulatuaren erdigunean 
kokatzeko eginahala egin zuten.
Ondorioz, eta asko laburtuta 
bada ere, honako ezaugarri 
hauek azpimarratuko genituzke 
bertako hezkuntza sisteman, 
gaurko Euskal Herriaren 
begiradatik baliagarriak izan 
daitezkeelakoan:

• Curriculumak edo Hezkuntza 
Programak. Hemen bezalaxe, 
hiru zehaztapen maila dauzka 
Finlandian. Zehaztapen maila 
horiek parte hartzerako eta 
kudeaketa komunitariorako 
hemen ez bezalako abagunea 
eskaintzen dute. Izan ere, 
oinarrizkoa estatuak definitzen 
du, tokikoa udal mailan 
zehazten da, eta, azkenik, 
ikastetxeek ere eskumena 
eta autonomia nahikoa dute 
curriculuma definitzeko 
eta eraikitzeko, aitzineko 
bi mailetan emandakoekin 
uztartuta.

• Eredu publiko munizipalista. 
Eskolen finantzaketa, 
maisu-maistren, irakasleen 
eta komunitatea osatzen 
dute gainerako langileen 
kontratazioak, ikastetxeen 
hornikuntza eta abar udal 
mailako konpetentziak dira. 
Eredu munizipalista erabiltzen 
dute eta, hortaz, publikoa 
izateak, maila honetan, 
publikoa eta munizipala 
izatea erran nahi du, frantziar 
errepublikanismotik hemen jaso 
dugun publikotasunaren ideiatik 
urruti.

• Hezkuntzarako hizkuntza 
politika eredugarria. 
Eleaniztasunaren trataera 
inklusiboa egiten da bertako 
heziguneetan, betiere hizkuntza 
nazionala erdigunean 
dagoela. Ondorioz, ikastetxe 
orotan, ikasleen suomierazko 
hizkuntza gaitasun ona 
bermatzea oinarrizko baldintza 

Reggio Emiliako 
eredu pedagogikoa 
sortzez eta modu 
holistikoan 
erradikala delako 
ekarri dugu lerro 
hauetara

da finantzaketa publikoa 
erdiesteko. Gainera, hizkuntzen 
arteko transferentzien 
garrantziaren jakitun direnez, 
ikasle ororen etxeko hizkuntza 
–ez halabeharrez pasaportekoa 
(sic)– lantzen da eskolan, baldin 
eta hizkuntza horretako 3 hiztun 
badaude ikastetxean. Horrez 
gain, ezaguna da atzerriko 
hizkuntza globaletan ere bertako 
ikasleek izaten duten gaitasun 
maila ona.

• Finlandia estatu hezitzailea, 
hezkuntza erdigunean. Hiri eta 
herri finlandiarretako espazio 
eta azpiegitura baliabideen 
eskaintza eredugarria da gaurko 
Euskal Herrian Herri Hezitzaileak 
sareko kideek bultzatzen 
dituzten oinarriak lantzeko 
(haurren kultura,  
parte hartzearen eta zaintzaren 
etika, espazioaren politizazioa 
eta praxiaren erradikaltasuna) 
eta ildo horretan 
irakurzaletasuna, jolasa eta, oro 
har, kulturaren demokratizazioa 
sustatzeko; edo, ildo berean, 
irakaskuntzaren-jolasaren-
zaintzaren arteko mugak 
lausotzen laguntzeko, batik bat 
umeen kasuan.

Gauza on asko erran daitezke 
Finlandiako hezkuntza 
sistemari buruz; adibidez, 
berdintasunari, ekitateari eta 
ikasleen ongizateari ematen 
dioten garrantzia, suomierak 

hezkuntza sisteman duen 
zentraltasuna, eta, aldi berean, 
ikasleetako bakoitzaren 
etxeko hizkuntzari egiten 
zaion tokia, udal eta ikastetxe 
mailako autonomia altua, 
edota ikaskuntzaren zerbitzura 
paratzen diren indarra eta 
inbertsio altuak. Guk, hemen, 
horien guztien aurretik eta 
oinarrian dagoena azpimarratu 
nahiko genuke: hezkuntzaren 
inguruan nazio mailako 
oinarrizko adostasun  
politiko zabala dute, xextra 
alderdikoiez gaindikoa. Hori 
gabe ez legoke besterik  
deus.

REGGIO EMILIAKO UDAL HAUR 
ESKOLAK: HERRI BATZAR 
INTERSEKZIONALA
Reggio Emiliako eredu 
pedagogikoa, gaur egun 
munduko entzutetsuenetako bat 
izateaz gain, sortzez eta modu 
holistikoan erradikala delako 
ekarri dugu lerro hauetara. 
Erroetara doa munduari eta 
haurrari buruzko begirada 
integralari jarraikiz eta, era 
horretan, alderdi etikoak eta 
estetikoak uztartuz esku  
hartzen du. Baina, batik bat,  
bere sorrerako ibilbidean 
erradikala delako interesatzen 
zaigu gaur eta hemen, azpitik 
gora eraikitakoa delako, herriak 
eta udalak txalupa berean 
arraun egitearen ondorio delako, 
hain zuzen ere.

1945ean Villa Cellako herritarrek 
XXV aprile eskola sortu zuten 
armada naziak hango lurretatik 
ihesean utzitako zenbait puska 
saltzetik ateratako diruarekin. 
Herri batzarrean eztabaidatu 
ondoren, proposatutako 
proiektuen artetik herriko 
emakumeena nagusitu zen: 
auzolanean sortzea herritar 
ororen seme-alabentzako eskola 
bat. Karga politiko handiko 
hezkuntzaren aldeko hautu 
komunitario hori sinbolotzat 
hartu izan da geroztik, eta 
bere inguruko kontakizun 
ahaldundua eraiki du.
Akaso, hezkuntzagintza 
komunitarioaren errelato 
horrek bultzatuta etorriko 
zen bigarren inflexio puntu 
garrantzitsua, berriz ere aski 
lotuta egonen zena emakumeen 
emantzipazioaren aldeko 
mugimenduaren borrokarekin, 
kasu honetan feminismoaren 
bigarren olatuarekin. Joan 
den mendeko 70eko urteetara 
garamatza berriz hariak. Hego 
Euskal Herrian tardofrankismoa 
gure hezkuntzaren nondik 
norakoak ezartzen ari zen 
garaiotan, baina, garai berean, 
Euskal Herriaren luze-zabal 
osoan entseatzen ari ziren, 
herri ekimenez, gure herriaren 
premiak aseko zituzten beste 
nolabaiteko moldeak (ikastolak, 
D eredu publiko-munizipalak). 
Bada, Reggio Emilian 
bidegurutze interesgarria gertatu 

Reggio Emiliako eredua bere sorrerako ibilbidean 
erradikala delako interesatzen zaigu gaur eta hemen, 
azpitik gora eraikitakoa delako, herriak eta udalak 
txalupa berean arraun egitearen ondorio delako 

zen garai horretantxe, borroka 
feministaren eta udal ezkertiar 
(kasu honetan, komunista) 
baten arteko indarrek bat egin 
zutenean hezkuntzagintzaren 
kausaren alde. Batzarren eta 
herri eztabaiden bitartez erabaki 
zen, berriz ere, udalerriaren 
aurrekontuen partidarik 
handiena hezkuntzari eskainiko 
zitzaiola, eta haur eskola 
munizipalen sare garrantzitsua 
eratu zen (kuantitatiboki bai, 
baina batik bat kualitatiboki 
garrantzitsua). Gisa horretan, 
umeen eta emakumeen 
eskubideen aldeko borrokek, 
eta langile klasearekin (langile 
klasearentzat baino areago) 
egindako udal politikek eta 
pedagogiak bat egin zuten, 
intersekzioetan elkarri aditzeko. 
Hortik abiatuta, praxi eraldatzaile 
eredugarria eraikitzeko gaitasun 
ikusgarria erakutsi zuten. Garai 
hartan, munduaren periferietan, 
zapalduen pedagogia eraikitzen 
ari zen deskolonizazio 
prozesuen karietara, eta, 
bitartean, Italia partisanoan, 
orduko tradizio marxistako 
askapen mugimenduen 
teoria pedagogikoari teilakatu 
egin zizkioten mugimendu 
feministari eta haurren kultura 
eta eskubideei loturiko teoriak.

Loris Malaguzzik, Reggioko 
pedagogoak, erraten zuen 
ezinbestekoa dela elkarrizketa 
diskurtso pedagogiko, historiko, 

sozial eta politikoaren artean. 
Ideia horrek indar handia du 
orain ere, gure ustez, inoiz baino 
handiagoa, akaso.

EUSKAL HEZKUNTZAGINTZAN 
ERE, AURRERA BOLIE!
Geroztik, behin eta berriz aritu 
dira agintariak hezkuntza 
sistema berrasmatzen 
(eta etengabeko krisian 
sartzen), kapitalaren, 
mundu globalizatuaren eta 
pentsamendu neoliberalaren 
interesetara moldatzen. Horren 
ondorio da Reaganen eta 
Thatcherren administrazioetan 
sortutako ziaboga hura, “giza 
estraktibismoa” erran dakiokeen 
paradigma berriaren baitan 
murgildu zituena mundu 
kapitalistako hezkuntza 
sistemak.

Mundu mailako hezkuntza 
krisi programatu horren 
aurrean, Euskal Herrian 
hamarkadak dira, herri 
mugimenduaren bultzadaz, 
hezkuntza sistema propioaren 
bidea urratzen ari garela. 
Estatuen eta administrazio 
autonomikoen hormekin 
talka egiten dugu, halere, 
nahi baino gehiagotan. Gaur 
egun, begi bistakoa da Euskal 
Herrian inposatzen dizkiguten 
hezkuntza sistemak agortuta 
daudela, ez baitiete ikasleen 
eta euskal gizartearen beharrei 
erantzuten: hizkuntzaren 

eta kulturaren transmisioan, 
diagnosi lan guztien arabera, 
ez dira lortzen bilatzen ditugun 
gaitasunak eta ezagutzak. 
Azpimarratu daitezke, besteak 
beste, aukera berdintasunik eza, 
segregazioaren nagusitasuna, 
ikasketa prozesua euskaraz 
bururaino eraman ahal izateko 
trabak eta lege oztopoak, 
azterketak euskaraz egiteko 
debekuak, pedagogia eredu 
zaharkituak eta ebaluazio 
molde osasungaitzak, ikasleen 
eta, oro har, komunitatearen 
parte hartzerako aukera falta, 
lan baldintza kaskarrak, 
administrazio eredu 
zentralizatu eta mendekoak, 
burujabetza falta, eta zatiketa 
administratiboa.

Beraz, borrokak arrakalak 
sortzeko ere balio izan 
du, pitzadurak zabaltzeko 
inposatutako sistema 
horietan, bide orri eta ortzi 
muga berrietarako xendrak 
irudikatzeko, hezkuntzatik 
burujabetz(et)an sakontzeko 
bideak urratzeko. Finlandiak 
irakatsi digu posible dela interes 
nazionala eta kulturala alderdien 
interesen gainetik jartzea. 
Reggio Emiliako esperientziak 
ikusarazi digu udalgintza eta 
herri mugimendua bat eginda 
lan egitearen potentzialitatea. 
Bietarako baldintza objektibo 
nahikoak badira gaur eta hemen. 
Han, egin egin zuten.

Finlandiak irakatsi digu posible 
dela interes nazionala eta 
kulturala alderdien interesen 
gainetik jartzea

Blanka Martinez de San Vicente 
gasteiztarra da. Hezkuntza 
Plataformen Topaguneko kide 
ohia. Amurrion eta Gasteizen 
lanean ibilia da, Haur Hezkuntzan 
eta Lehen Hezkuntzan, eta 
zuzendaritza talde askotan. 
Gainera, Sortzen prozesuan 
eta Euskal Herriak Bere Eskola 
mugimenduan parte hartu zuen, 
eta azken aldian Plaza Hutsa 
ekimenean hezkuntzaren alorrean 
aritu da. Hezkuntza Plazara 
plataformako kidea da gaur egun. 

Segregazioaren auziari heldu 
nahi izan diogu Blankarekin 
batera, bere ikuspegi integralari 
arretaz begiratu nahian, auziaren 
konplexutasuna erakutsi eta aurre 
egiteko irtenbideak plazaratu 
asmoz. Pozik geratu gara 
emaitzarekin.

Zein da segregazioaren auzia Euskal 
Herrian?  
Larria da hezkuntzari begiratzen badiogu. 
Azken hamarkadetan, ikuspegi orokor 
batetik, gero eta euskaldunagoak gara, gero 
eta “hezkidetzaileagoak” (inklusiboagoak), 
kulturartekotasuna gero eta gehiago lantzen 
dugu… Baina gizartean ikusten dugu ez-
euskaldunak, ez-modernoak garela, eta are, 
klase diferentziak mantentzen ditugula, eta are 
batzuetan handitu ere bai. Eta eskolak, tartean, 
jarraitzen du segregatzen. Zergatik? Herri zanpatu 
bat garen heinean, bi estaturen menpe gaude, eta 
haien ideologiaren esklaboak gara; horrek eragin 
handia du gugan. Lehia neoliberal izugarria dago, 
prekarietatea areagotzea bizi dugu, desberdintasun 
sozialek gora egiten dute, xenofobiak eta 
arrazakeriak ere bai… Horrek guztiak herri bezala 
eragiten digu, eta nola ez, eskolan erabateko isla 
du, gizarteko beste espazioetan bezala.

Argi uzteko, Euskal Herriko egoera larria da; 
urteetan zehar, gertakari sozialek larritu 
egin dute, eta ezin dugu ahaztu alderdi 
soziolinguistikoa ere badaukala. Herri zapaldu 
bezala, badugu hizkuntza gutxitu bat, eta kultura 
eta hizkuntza hori ez da oinarritzat hartzen. 
Horrekin batera, kultur transmisioa ere eskasa da.

Argi dugu eskoletako egoera aldatu behar dugula, 
baina badakigu, modu berean, eskolan bakarrik 
neurriak hartuta ez dugula geratuko segregazioa. 
Segregazioak errealitate sozialean inpaktu 
handia du, hezkuntzan ikusten da, baina baita 
eskubideetan ere: familia askok ez dute aukerarik 
nahi duten hezkuntza hautatzeko. Derrigortuta 
daude tokatzen zaien tokira joatera, eta horrek 
desoreka soziala areagotzen du. 

Oso enpatikoak izan beharko genuke jatorri 
atzerritarra duten pertsonekin, eta enpatia hori 
politikoki ongi bideratzen ikasi. Euskara eta euskal 
kultura migrazioaren kontra erabili izan dira, eta 
hori akatsa da. Kohesiorako tresna izan beharrean, 
segregazio tresna bilakatzen da gizartean. Auzia 
batak bestea indartzean datza. Baina horretarako, 
lan handia dugu egiteko.
 

Araban, adibidez, eta Gasteizen zehazki, 
zer gertatzen da? Nola iritsi gara horrelako 
segregazio bortitz batera?
Azterketa ekonomiko eta sozialari begiratuta, 
lehenik ondoko hau esan behar genuke: atzerritar 
jatorria dutenak lan eskaintzaren arabera mugitzen 
dira, eta ondorioz, oro har, hirietara joaten dira. 
Hirietan pilatzen dira zentro segregatuak. 

“Argi dugu eskoletako 
egoera aldatu behar 
dugula, baina badakigu, 
modu berean, eskolan 
bakarrik neurriak hartuta 
ez dugula geratuko 
segregazioa”

Eskolaratzen diren ikasleak bi saretan daude 
bereiziak: sare publikoan eta itunpekoetan. 
Horrek bideratzen du eskaera denak ez joatea  
toki berera; behartuta gaude hasieratik 
aukeraketa bat egitera. Zein dira datuak?  
Jatorri atzerritar eta pobreko jendearen  
% 65 sare publikora doa EAEn, kristau eskolara 
% 19 eta ikastoletara % 51. Gasteizen, 25 
ikastetxetako ikasleen % 50 baino gehiago 
jatorri atzerritarrekoak eta prekarizatutakoak 
dira (2018ko datuen arabera). Eskola horietatik 
18 publikoak dira. Horrek esan nahi du eskola 
ghettizazio egoeran bizi dela.  

Araban, konkretuki, desoreka areagotu egiten da: 
Gasteizen, publikoan, % 83,1 klase baxukoak eta 
migratzaileak dira; hori da errealitatea. Nola heldu 
gara horra? Ez da izan azken hamarkadako gauza 
soila. Hori gertatu da migrazio fluxuak handitu 
direnean eta ez denean baliabide politikorik jarri 
egoerari aurre egiteko. 

Bestalde, gaur egungo ikasleen % 25 familia 
migratzaileetakoak dira. Beste egoera berezi bat 
ere bada Gasteizen: sare publikoan bertan  
desoreka handia dago; ez sare publiko guztietan, 
baizik eta jakin batzuetan. Ondorioa bikoitza da, 
hortaz. 

Beraz, galderari erantzuteko: nola iritsi gara hona? 
Sistema dualak asko eragiten du, migrazio fluxuak 
ere eragina du, eta bizitokiak eta hizkuntza ereduek 
ere zerikusia izan dute. Derrigorrez bideratzen ziren 
migratzaileak A eta B ereduetara: A betetzen zenean, 
B eredura irekitzen zitzaizkien ateak. Hor arrakala 
handia ireki zen, Haur Hezkuntzan % 79 publikoan, 
eta Lehen Hezkuntzan % 74 (maila sozioekonomiko 
baxuko migratzaileez ari gara). 

Azken finean, segregazioa oso sistemikoa denez, 
normaltzat hartu dugu testuinguru hori.  Eta 
behin hori gertatuta, segregazioak ihes egitea 
ekarri du. Alegia, segregazio dinamikak hezkuntza 
pribatuan eskaria areagotzea ekarri du, eta 
ondorioz, dinamika indartu da. Gurpil zoro bat da, 
oinarri-oinarrian zuloa daukana.

Ematen du segregazioaren afera “hezkuntza 
komunitateari” bakarrik dagokiola...
Eskolako afera da derrigorrez, noski, bertan bizi 
delako gordinen. Egia da hezkuntza komunitateak 
berak bakarrik egin behar diola aurre gehienetan: 
langileek, ikasleek… Horrela egunerokoari 
erantzun ahal zaio, baina planteamendu integralik 
ezean, ezin da ezer konpondu. Orduan, hezkuntza 
komunitateari dagokionez, begirada zabaldu behar 
dugu, eta ardurak ere bai.

“Garrantzitsua da 
hezkuntza komunitateaz 
ari garela azpimarratzea. 
Zentzu horretan, ez gara 
eskolaz bakarrik ari, 
baizik eta hezkuntzarekin 
zerikusia duen horretaz 
guztiaz: herritarrak ere hor 
daude, auzoa, herriak… Hitz 
egiten ari gara hezkuntza, 
hizkuntza eta kultur 
eragileez, sindikatuez…”

Garrantzitsua da hezkuntza komunitateaz ari 
garela azpimarratzea. Zentzu horretan, ez gara 
eskolaz bakarrik ari, baizik eta hezkuntzarekin 
zerikusia duen horretaz guztiaz: herritarrak 
ere hor daude, auzoa, herriak… Hitz egiten ari 
gara hezkuntza, hizkuntza eta kultur eragileez, 
sindikatuez, lan baldintzez, formakuntzaz, 
askotariko elkarteez, adibidez haurren 
eskubideetan zentratuak daudenez, familiez, 
guraso elkarteez… Eragile sozial askok lan 
izugarria egiten dute, eta azpimarratu behar da.

Baina bakoitzak bere erantzukizun propioa 
dauka. Nik alde sozialari dagokion atalean 
kokatzen dut hezkuntza komunitatea, eta esparru 
guztiak, hezkuntzarekin lotuak daudenak, hor 
daude. Badaude alderdi politikoak ere, erakunde 
politikoak, eta bakoitzak bere ardura dauka. 
Horregatik, segregazioari heltzeko ezin dugu 
indarra hezkuntza komunitatean bakarrik jarri, 
zentroetan, eta abar; baizik eta eragile guztietan. 
Denok dugu erantzukizun propioa eta ardura 
partekatua. 

Bakoitzak bere eremutik urratsak eginez egin 
behar zaio aurre segregazioari. Ardura alderdi 
politikoei ere pasatu behar zaie, eta guztion artean 
jendarte kohesionatua eta berdintzailea lortu 

daitekeela uste dut, lidergo partekatuekin eta 
hezkuntza komunitatearekin batera. Beraz, ardura 
konpartituak falta zaizkigu, eta alderdi politikoen 
inplikazioa ere egon behar da, konpromisoa eta 
politika ausartak lortzeko.

Nola baloratzen dituzu, segregazioari 
dagokionez, EAEko Hezkuntza Lege 
aurreproiektuak jarri dituen neurriak?
Egia da segregazioa ukatzetik politikoki aitortzera 
igaro garela, eta hortik Hezkuntza Legearen 
aurreproiektu batera, ez soilik segregazioaren 
egoera aldatzeko, baizik eta hezkuntza sistema 
berri bat jasotzeko. Zer balorazio egiten dudan 
horren aurrean? Lehenik, balorazio positiboa, 
beharrezkoa zelako paperetatik harago ardura 
konpartitu bat hartzea. Hezkuntza akordioarekin 
eta oraingo lege aurreproiektuarekin borondate 
bat ikusten da. Alde horretatik, positiboa da 
irakurketa. 

Baina badago beste aldea. Izan ere, ukaezina da 
oso eraginkorrak izan daitezkeela hezkuntza 
akordioan eta lege aurreproiektuan lehen 
momentutik ezarritako neurriak, baina beste 
gauza bat da, ordea, neurri horiek nahikoa izango 
diren segregazioari aurre egiteko. Trantsizio 
baten aurrean gaudela kontziente izan behar 

“Orain badaude moduak 
segregazioari aurre egiteko, neurri 
politikoak hartzeko zentroetan, 
eta baita tresna berriak ere, hori 
bideratzeko, errazteko, segregazioa 
murrizteko, eta, bide batez, gizarte 
kohesioan aurrera egiteko”

dugu, agertoki berri batean gaudela. Orain 
badaude moduak segregazioari aurre egiteko, 
neurri politikoak hartzeko zentroetan, eta baita 
tresna berriak ere, hori bideratzeko, errazteko, 
segregazioa murrizteko, eta, bide batez, gizarte 
kohesioan aurrera egiteko.

Lege aurreproiektuan agertzen diren neurriek, 
orokorrean, planteamendu orokorra eta hezkuntza 
sistema berri bat dakarte; baina legean agertzeak 
ez du bermatzen benetako eraldaketa izango 
denik. Legeak ez du bermea ematen, baina tresna 
berriak bai, idatzitako guztia gauzatu ahal izateko. 
Adibidez, Udal Hezkuntza Kontseiluak (estamentu 
berri bat) funtzio bereziak izango ditu, eta horiek 
martxan jarrita, errazagoa izango da matrikulazio 
garaian segregazioari aurre egitea: kudeaketan 
eraginez, eta baita bermeak jarriz ere. Bigarren 
adibidea: Hizkuntzen Institutua ere izango dugu, 
euskara kohesio tresna izan dadin bermatzeko. 
Institutuak jarraipen sakona egin ahal izango du, 
eta ahalbidetu eta ziurtatu ahalko du hizkuntza 
benetako ardatza izango dela, bai zentroetan, 
bai ikasleen komunikazioan, eta bai hezkuntza 
komunitatean ere. 

Hori aurrera eramateko, baliabideak jarri ahal 
izango ditu behar handiagoak dituzten zentroetan, 

laguntza ekonomiko handiagoak jarriz, adibidez. 
Laguntza handiagoak jarri ahalko dira premia 
handiena duten zentroetan, alegia, segregazio 
handia duten eta hizkuntzaren aldetik behar 
handiagoa duten zentroetan, jatorri atzerritarreko 
eta egoera sozioekonomiko baxueneko ikasleak 
daudenetan. Beraz, badaude arrazoiak oso modu 
positiboan baloratzeko lege aurreproiektuan 
agertzen diren atalak.

Baina ondoko mezu hau ere inportantea da: 
aurreproiektu bat da oraindik, eta hobetzeko 
dituen atalak hobetu behar dira. Adibidez, 
tresna berriek bermea ematen ez dutenez, 
zehaztapen batzuk beharko dira eraginkorrak 
izan daitezen (derrigortasuna, adibidez). Horrez 
gain, gardentasuna egon beharko da denbora 
guztian, esparru guztietan eta eragile guztiengan. 
Zehaztapen horiek kronograma bat ere beharko 
dute, trantsizio egoera batean murgiltzen ari 
garelako: zer, noiz eta nola. Hori da eragile batzuek 
proposatzen dutena, hain zuzen Save The Children, 
Hezkuntza Plazara, Euskalgintzaren Kontseilua,  
EH Bildu, EHE, LAB… eta beste hainbat eragilek.

Beraz, legeak ez du ezer bermatzen, noski. Izan 
ere: zer legek bermatzen du ezer? Herritarren 
bultzada beharrezkoa izango da. Horretan eragin 

“Indarrak batu behar dira, zaurgarriak diren 
ikastetxeekiko elkarlana bultzatu behar da, elkartasun 
dinamikak abiatu, euskara gizarte inklusiorako 
tresna gisa erabili, egungo hezkuntza eredua gainditu, 
hezkuntza eta hizkuntza proiektuak garatu, gehiago 
behar duenari baliabide gehiago eman…”

behar dute, hain zuzen, eragile sozialek eta alderdi 
politikoek. Ildo horretan, EH Bilduk baditu bere 
proposamen zehatzak, Hezkuntza Plazarak ere 
eraman ditu bereak… horretan sakontzea guztion 
zeregina izango da. Inportantea da azken hau: 
hurrengo urteak borroka urteak izango dira; 
bermea gu gara horretan, eragileok, hezkuntza 
komunitatea, eta herritarrak.

Zein dira erronkak aurrera begira?
Indarrak batu behar dira, zaurgarriak diren 
ikastetxeekiko elkarlana bultzatu behar da, 
elkartasun dinamikak abiatu, euskara gizarte 
inklusiorako tresna gisa erabili, egungo hezkuntza 
eredua gainditu, hezkuntza eta hizkuntza 
proiektuak garatu, gehiago behar duenari baliabide 
gehiago eman…

Jendartearen inplikazioa behar da konponbide 
integrala lortze aldera. Bultzatu behar da 
jendarteak osotasunean parte hartzea, askotariko 
ahotsei tokia ematea, pribilegioak deseraikitzea, 
lanketa berezia egitea komunikabideekin 
(ematen duten eta ez duten informazioa 
zainduz)… Herrigintzan, udalari protagonismo 
handiagoa ematea, eta herri hezitzaileen rola eta 
funtzionamendua sustatzea.

Eta, horien artean, hiru erronka nagusi daude: 
kulturartekotasuna, formakuntza eta tokian 
tokiko gobernantza. Lehenik, euskara kohesio 
tresna izateko testuinguru bat sortu behar da, 
baina beste kulturetara ireki behar da, beste 
kulturak entzun behar dira, eta jendartea hortik 
eraiki. Inklusioaren balioa, beraz, garrantzitsua 
da. Bigarrenik, formakuntza areagotu behar 
da zuzendaritza taldeetan, irakasleen artean, 
familien artean… Eta hirugarrenik, eta azkenik, 
tokian tokiko gobernantza partekatua gakoa 
da. Ardura guztiona da, bakoitzak duen ardura 
hartzeari ekin behar diogu. Auzoko elkarteak, kirol 
elkarteak, hezitzaileak, mugimendu feminista… 
bakoitzak bere rola hartu behar du. Horrela egingo 
dugu planteamendu integral bat, eta horrek 
ahalbidetuko du euskal jendarte kohesionatu bat 
sortzea. 

Horretan guztian, herri ikuspegia ezin dugu inoiz 
galdu. Hartzen diren neurriak egokitzen, aldatzen, 
hobetzen joango dira, joan behar dira, eta hor 
eragin behar da. Erronka zailak eta ederrak ditugu 
aurrera begira.

“Laguntza handiagoak jarri ahalko dira premia handiena duten 
zentroetan, alegia, segregazio handia duten eta hizkuntzaren 
aldetik behar handiagoa duten zentroetan, jatorri atzerritarreko 
eta egoera sozioekonomiko baxueneko ikasleak daudenetan. 
Beraz, badaude arrazoiak oso modu positiboan baloratzeko lege 
aurreproiektuan agertzen diren atalak”

Eusko Jaurlaritzak argitaratutako VII. Inkesta Soziolinguistikoaren arabera, 
euskaldunen kopurua 2011tik 2021era bitartean % 4,2 hazi da Euskal Autonomia 

Erkidegoan; horren ifrentzuan, euskara erdara beste edo gehiago erabiltzen dutenek 
% 1,9 baino ez dute egin gora hamarkada horretan. Euskal Herriko datuei dagokienez, 
Soziolinguistika klusterrak argitaratutako erabilera neurketen arabera, Euskal Herrian 

1989an % 10,8k egiten zuen euskaraz, eta 2021ean, berriz, % 12,6k. 

Mondragon Unibertsitateko irakasle eta ikertzaileak

Datuei erreparatuta, esan 
daiteke une honetan 
erabileraren kurban 
geldialdia dugula; D eredua 
gero eta zabalduago dago, 
baina euskararen hiztun 
komunitateak geldialdi urteak 
bizi ditu. Horrenbestez, D 
eredua birpentsatzeko unea 
iritsi dela esan daiteke, 
eta, birpentsatze horretan, 
funtsezkoa da aztertzea 
euskaldun eleaniztunak sortzen 
ari ote garen, ala erdaretako 
eleaniztunak (Odriozola, 
2017). Eta ea ekoizten ditugun 
hizkuntza plan, proiektu eta 
politikak bideratuta dauden 
euskaldun eleaniztunak, 
konpetenteak eta koherenteak 
sortzera.

Sarasuak (2023) aipatzen 
duen gisara, “etengabe plan 

estrategikoak egiten dihardugun 
garaiotan, norabideak 
ekoizteko defizit handia 
dugu”. Hezkuntzaren kasuan, 
gainera, ikastetxe sareen arteko 
eztabaida interesatuak erditik 
kendu ditu estrategia eragileak 
eta herrigileak. Ildo horretatik, 
hezkuntzari buruzko  
eztabaida beste parametro 
batzuetan kokatzeko beharra 
dago.

Aitor Etxartek (in Sagarzazu, 
2019) zioen moduan, “Hezkuntza 
da, dudarik gabe, merkatu 
global honetan dagoen 
merkantzia handienetarikoa. 
Merkatuan posizionatzeko 
geroz eta gehiago behar 
dira berrikuntzak. Baina 
ez berrikuntza aztertuak, 
adostuak, bestelako mundu 
justuago, askeago eta 

Gutxiagotutako 
hizkuntzen kasuan, 
gainera, ariketa 
demokratikoa da 
kultur esperientziak 
eta bizipenak 
eskaintzea ikasleari, 
askok eskolatik 
kanpo ez baitute 
esperientzia hori 
biziko. Kultura ez da 
jakintza transmisio 
bat soilik, hori baino 
askoz gehiago da

demokratikoago bat bilatzen 
dutenak. Nahi dena da 
berrikuntza besterik gabe 
ikastetxe bat erakargarriago 
egiteko. Auskalo prozesu 
hau noraino hel daitekeen, 
baina izugarri arriskutsua 
da. Hezkuntza eragile asko 
bat egiten ari dira dinamika 
horrekin, konturatu gabe 
berrikuntzak ezinbestekoak 
direla, baina lehenik eta behin 
helburuak eta norabidea 
markatu behar direla”.

Ezinbestekoa 
da kulturak eta 
soziolinguistikak 
egun daukatena 
baino presentzia 
handiagoa edukitzea. 
Ikasleak euskarara 
hurbilarazteko 
hizkuntza ondo 
irakastea baino 
zerbait gehiago behar 
da. Atxikimendua 
ahalbidetuko duten 
estrategiak behar 
dira

Ildo horretan, hezkuntzaren 
eragiletza sozialean sinisten 
badugu eta, era berean, 
euskaran ardaztutako 
hezkuntza nahi badugu, 
pentsatu beharko dugu nola 
eragingo dugun hezkuntza 
sistema euskaldunago eta 
askeago bat. Horretarako, 
ikaslearen irteera profilak 
motibazio sistema osatua 
eta gaitasun sistema osatua 
daukan hiztuna behar du; 

arrazoibidezko baliabideak 
dituena, adierazkortasunezko 
baliabideak dituena eta 
kulturgintzan txertatzeko 
baliabideak dituena (Sarasua, 
2023). 

Irteera profil hori erdiesteko, 
hizkuntzaren erabilera eta 
irakaskuntza instrumentala 
gainditu beharko genuke. 
Hizkuntzak, pentsamendua 
eraikitzeko funtsezko baliabidea 
dugun heinean (Vigotsky, 
1977), zeharkako ikaslerroa 
izan behar luke. Era berean, 
euskaldun osoaren profila 
lantzeko, aisialdiko hizkerari 
ere arreta jartzea komeni da. 
Ez soilik eskolaz kanpo; eskola 
eremuan ere eragin behar 
genuke aisialdian. Bestela, 
gaztelaniara edo frantsesera 
jotzen dute haurrek zein gazteek 
lagunartean dabiltzanean. Ildo 
horretatik, Arikala ikerketak 
(Bereziartua, Guirado eta Alonso, 
2023) eman dituen hasierako 
datuen arabera, ikastoletako 
aisialdi esparruetan Lehen 
Hezkuntzako laugarren 

mailako umeen erdiak baino 
gehiagok euskaraz egiten 
badu ere, adierazkortasuna 
behar dutenean, erdarazko 
esapideetara jotzen dute 
sarritan. Horrek iradokitzen du 
adierazkortasun baliabideen 
falta. 

Ikastetxeetan 
Hizkuntza Proiektuak 
egitea garrantzitsua 
da, baina are 
garrantzitsuagoa 
da euskaldun 
eleaniztunak, 
konpetenteak eta 
koherenteak sortzeko 
bideak marraztea, 
komunitate 
estrategiak 
birpentsatuz

Bestalde, hizkuntzak jakintza 
arlo gisa ere eratu behar ditu 
bere edukiak eta konpetentziak, 
eta hor ezinbestekoa da 
kulturak eta soziolinguistikak 
baino presentzia handiagoa 
edukitzea. Ikasleak euskarara 
hurbilarazteko, hizkuntza 
ondo irakastea baino zerbait 
gehiago behar da. Atxikimendua 
ahalbidetuko duten estrategiak 
behar dira. Sarasuak (2013) 
dioen gisan, hizkuntzarekiko 
atxikimendu modalitatea 
aldatzen ari baita; batetik, 
“gizarte-moldeak berak 
bestelako joera nagusiarazten 
du”, eta bestetik, “ez dugu 
asmatzen atxikimendu eta 
motibazioaren erreprodukzioa 
nola eratu”. Euskaldun 
koherente eta konpetenteak 
behar ditugu, euskaraz 
hitz egiteko arrazoibideak 
garatzeko gai izango direnak, 
hizkuntzen biziraupenerako 
gakoak ezagutuko dituztenak, 
eta euskarazko kultur 
esperientziak bizi, ulertu eta 
ekoitziko dituztenak. Azken 
horri lotuta, hizkuntzaren 
dimentsio espresiboa eta 
estetikoa eskainiko dio kulturak 
hiztunari, eta motibazio 
elementu garrantzitsua izan 
daiteke euskaraz aritzeko 
(Sarasua, 2013).

Gainera, Euskal Kultur 
Transmisioaren Talde 
Eragileak (2023) jasotzen 
duen moduan, kultur 
hezkuntza edota hezkuntza 
artistikoa diziplina eta jardun 
eraginkorrenetarikoak  dira 
pentsamendu sortzailea 
elikatzeko, pentsamendu 
kritikoa sustatzeko, 
nortasunaren garapenean 
laguntzeko, gizarte-
kohesioan urratsak egiteko, 
kulturartekotasuna lantzeko, 
komunitatea(k) eraikitzeko, eta 

abar. Horri lotuta, “euskara ez 
da normalizatuko euskarazko 
kulturgintzaren ekosistema 
osasuntsurik gabe” eta 
“euskarazko kulturgintzaren 
ekosistema osasuntsu bizi dadin 
ezinbestekoa da euskararen 
normalizazioa”.

Euskal kulturaren 
transmisioa krisian 
dagoela esan 
daiteke. Hezkuntza 
politikek bestelako 
lehentasunak 
ezarri dituzte 
lanean diharduten 
irakasleen 
prestakuntzan 
(prestakuntza 
digitala, kasu), baina 
entzungor egiten 
diete kultur eragileek 
adierazitako  
kezkari

Une honetan, euskal 
kulturaren transmisioa 
krisian dagoela esan 
daiteke. Hezkuntza politikek 
bestelako lehentasunak ezarri 
dituzte lanean diharduten 
irakasleen prestakuntzan 
(prestakuntza digitala, kasu), 
baina entzungor egiten diote 
kultur eragileek adierazitako 
kezkari. Izan ere, kultur 
eragileek salatu dute berriki 
argitaratutako Araba, Bizkaia 
eta Gipuzkoarako Hezkuntza 
Legearen aurreproiektuaren 
zirriborroan ez dela bermatzen 
euskal kultura zeharlerro izatea, 
ez oinarrizko hezkuntzan, 

ez beste hezkuntza eremu 
batzuetan ere. Euskal Kultur 
Transmisioaren Talde Eragileak 
(2023) argi hitz egiten du horri 
buruz: “Derrigorrezko Bigarren 
Hezkuntza prozesuaren 
amaieran euskaldun oso 
izango diren ikasleak hezi 
nahi baditugu, ezinbestekoa 
da euskarazko kulturgintzaren 
transmisioa bermatzea” eta 
“Euskarazko kulturgintzaren 
transmisioa euskarazko 
kulturgintzaren historia eta 
oraina irakastearekin batera, 
kultur adierazpide ugariren 
praktikan trebatzea da, eta 
euskaraz sortzeko grina 
transmititzea”. Horrekin lotuta, 
komeni da aipatzea euskal 
kulturgintzaren formazioa 
oso ahula dela irakaskuntzan 
arituko diren profesionalen 
formakuntzan ere, eta hori 
ere euskal kultur sistema 
indartzeko oztopo da.
 
Zenbait herrialdetan Kulturaren 
Oinarrizko Saskia deritzona 
daukate (Paya, 2019), eta 
kuantitatiboki zehazten dute 
adin bakoitzean kontsumitu 
behar diren gutxieneko 
produktu kulturalak: liburuak, 
musika, ikus-entzunezkoak, 
arte eszenikoak, eta abar. 
Euskal Hezkuntzan egiteko 
daukagu Kulturaren 
Oinarrizko Saski hori, eta hala 
kuantitatiboa nola kualitatiboa 
egin beharko litzateke.  

Gutxiagotutako hizkuntzen 
kasuan, gainera, ariketa 
demokratikoa da kultur 
esperientziak eta bizipenak 
eskaintzea ikasleari, askok 
eskolatik kanpo ez baitute 
esperientzia hori biziko. Kultura 
ez da jakintzaren transmisioa 
soilik, hori baino askoz gehiago 
da: norbanakoa eta kolektiboa 
elikatzen ditu kulturak. 

Sarasuak dioen moduan, 
gasolina sinboliko moduko bat 
da.

Hezkuntza euskararen eta 
euskal kulturaren biziberritzean 
eragile izango bada, hizkuntza 
eta kultura planak behar ditu. 
Bide horretan, ikastetxeetan 
Hizkuntza Proiektuak egitea 
garrantzitsua da, baina are 
garrantzitsuagoa da euskaldun 
eleaniztunak, konpetenteak 
eta koherenteak sortzeko 
bideak marraztea, komunitate 
estrategiak birpentsatuz.

Azken hilabete luzeetan 
euskal hezkuntzaren gaineko 
eztabaida soziala bizi-bizi dabil. 
Nagusiki, mendebaldeko hiru 
probintzietan, hezkuntza legea 
dela medio, eta Ipar Euskal 
Herrian, euskaraz ikasteko trabei 
eman zaien erantzun herritarra 
dela eta. Ortzi muga nazionala 
proiektatzen duen neurrian, 
egun Autonomia Erkidegoan 
garatzen ari den eztabaida 
prozesuak irismen estrategikoa 
du euskal hezkuntzagintzaren 
bilakaera historikoan, nahiz 
eta hiru herrialdeez ari garen. 
Eztabaida horren muina 
jorratzen saiatuko gara artikulu 
honetan.

Autonomia Erkidegoan
garatzen ari den
eztabaida prozesuak
irismen estrategikoa 
du euskal
hezkuntzagintzaren
bilakaera historikoan

Zer dago jokoan? Labur esanda: 
konfluentziaren (edo bat-
egitearen) hipotesi estrategikoa 
instituzionalizatzea.  

Zeri deritzogu konfluentzia? 
Hezkuntza tradizio ezberdinen 
arteko bat egiteari, beti ere 
irizpide publikoen baitan 
eta ikuspegi nazionalez; 
eta horren bidez, euskal 
hezkuntzagintzaren fase berri 
bat erditzeari.

Konfluentziari buruz 
dihardugunean, funtsean, 
ikastolen mugimenduaren  
eta eskola publikoaren 
artekoaz ari gara. Nolabait 
adieraztearren, eta gauzak  
asko sinplifikatuz, ikastolen 
gaitasun autoeratzailea 
eta eskola publikoaren sen 
berdinzalea uztartu nahi dira, 
bakoitzetik onena hartzeko.  
Hori ez da gaurko kontua,  
duela 40 urtekoa baizik. Merezi 
du irakurtzea 1992. urtean Herri 
Batasunak Buesaren legeari 
aurkezturiko osoko zuzenketa 
proposamena, ikusteko zein  
zen garai hartan ezker 
abertzaleak ofizialki defendatu 
zuen posizioa eta zein  
ziren posizio horri eusteko 
baliatu zituen argudioak, eta 
erakusteko gaur egungo ezker 
abertzalearen argudioak zein 
gertu dauden.

Zeri deritzogu
konfluentzia? 
Hezkuntza tradizio 
ezberdinen arteko 
bat egiteari, beti ere 
irizpide publikoen 
baitan eta ikuspegi 
nazionalez

Honela zioen HBk orduko 
hartan: “Hezkuntza 
sistemak ez-unibertsitateko 
irakaskuntza antolatzeko 
bere esparru orokorraz jabetu 
behar du, Ikastola eta eskola 
transferituen konfluentziaren 
ondorioz, ekimen sozial 
eta pribatuko gainontzeko 
eskolekin era harmoniko 
eta orekatuan ihardun ahal 
izateko moduz. Aukera honek, 
bi sareak tajutzeaz gain, 
eskola plangintzaren baitan 
elkar-erlazioa eta elkar-
osagarritasuna bilatzea, eskola-
mapa gauzatzea, irakaskuntza 
euskalduntzeko proiektu sendoa 
eta hezkuntz beharrizanen 
araberako finantzaketa-sistema 
eskatzen du”. Aurrerago, honela 
dio: “Gaurko Euskal Herriaren 

beharrizanak, ezinbestekoa 
dugun eskolaren berrikuntza eta 
hainbat herri sektorek plazaratu 
duten eskola ereduak ‘publikoa’ 
den ezaugarrien birdefinizioa 
eskatzen du”.

Harrigarria da (edo ez 
hainbeste), baina puntu berean 
gaude 30 urteren ondoren. 
Horrek bi gauza adieraz ditzake: 
ez dakigula eboluzionatzen, 
hots, zurrunak garela eta 
garaian garaiko analisiak 
egiteko gaitasuna falta zaigula; 
edo, bestela, gure intuizioetan 
oso barneratua dugula ezin 
dugula gure herri eraikuntza 
osoki utzi egungo instituzio 
publikoen esku. Bestela 
esanda: herrigintzarik gabeko 
estatugintzak ez gaituela oso 
urruti eramango. Izan ere, 
gaurko instituzio autonomikoak 
egitura subalternoak dira, 
menpekoak, eta bi nazio-estatu 

oso ahaltsu dauzkagu gainean, 
gure hizkuntza eta kultura 
(gure nazio izaera) are gehiago 
zokoratzeko eginahalak eta bi 
egiteko prest. Herri eraikuntza, 
izatekotan, prozesu soziala 
izango da, eta euskalduntze 
prozesuan gure esperantzak 
Eusko Jaurlaritzaren baitan 
soilik jartzea inozokeria 
litzatekeen bezala, berdin 
hezkuntzagintzan ere. Hala da 
proiektu nazional eraldatzaile 
bat baldin badaukagu buruan 
behinik behin.

Gure historia
modernoan, 
konfluentziaren bidea 
hartzeko aukeraren 
aurrean gaude

Beraz, publikotasunaren gaineko 
eztabaidak, naziotasunaren 
erreprodukzioari dagokionez, 
gure herri eraikuntzaren 
zuntz inportanteak ukitzen 
ditu, eta, hori jakinik, nahiz 
hamarraldiak pasatu eta 
estrategia politikoak aldatu, gure 
intuizio estrategikoak berdintsu 
mantendu dira.

Hain zuzen ere, 80ko 
hamarraldian eztabaida 
horixe bera izan zen. Bi 
posizio antagoniko egon ziren 
orduko hartan: batetik, euskal 
hezkuntza sistema Ikastolen 
sarea oinarri hartuz eraiki 
behar zela defendatzen zutenak, 
eta, bestetik, euskal hezkuntza 
sistema hori eskola transferituek 
(administrazio autonomiko 
berriari transferituek) osatzen 
zuten sarea garatzetik etorri 
behar zela ziotenak. Bien 
arteko sintesi saiakerak 

egon ziren arren, formulazio 
ezberdinak tarteko (HBren osoko 
zuzenketa proposamena horren 
adierazgarri), konfluentziaren 
hipotesiak porrot egin zuen 
eta PNVk libre utzi zion bidea 
Buesari eskola publikoaren legea 
egiteko.

30 urteren ondoren, lehen 
aldiz gure historia modernoan, 
konfluentziaren bidea hartzeko 
aukeraren aurrean gaude. 
Jauzi bat egiteko aukeraren 
aurrean. Eta nola irudikatzen 
dugu jauzia? Sistema osoa 
eraldatzeko garaia dela 
deritzogu, ez sare bakoitzaren 
autoerreferentzialtasunean 
sakontzekoa. Izan ere, 
jauzia egiteko unea da, ez 
erresistitzekoa. Egiten ari garena 
behin eta berriro berdin eginez 
ez dugu aurrera egingo. Halaber, 
uste dugu orain dela une 
egokia, Autonomia Erkidegoko 

hiru herrialdeen mugak 
gaindituz, Euskal Herri mailan 
oraingo sareez gaindiko euskal 
lankidetzan sakontzeko eta sare 
egitura trinko eta iraunkorra 
sortzeko.

EH Bilduk hiru fase proiektatzen 
ditu Euskal Eskola Publiko 
Burujabera iritsi bitartean. 
EAEko Hezkuntza Lege berriak 
lehen fasean utziko gintuzke: 
euskal hezkuntza zerbitzua 
osatu eta egonkortuta. Hortik 
aurrera jarraitzeko, gehiengo 
sozial eta politiko berriak 
beharko lirateke, eta baita gaur 
egun ez dugun burujabetza 
politikoa ere. Baina bigarren 
fasearen aukera irekitzeko 
ezinbestekoa da konfluentziaren 
lehen estadioa eraikitzea. Behar-
beharrezkoa zaigu azken hiru 
hamarraldietako barne gatazka 
gainditzea eta ezinbestekoa 
da hezkuntza sistemaren 

errotiko eraldaketa, parez pare 
dauzkagun erronkei aurre egin 
ahal izateko.

Uste dugu badaudela jauzi 
horretarako indar harremanak, 
baina herri estrategiarik gabe ez 
da posible izango. Maila lokalean 
zein nazionalean, norabide 
partekatu baten aldeko indar 
sozialen aktibazioa beharko da, 
hori gabe lege batek ez baititu 
gauzak gehiegi aldatuko.

Maila lokalean zein nazionalean, 
norabide partekatu baten 
aldeko indar sozialen aktibazioa 
beharko da, hori gabe lege 
batek ez baititu gauzak gehiegi 
aldatuko 

Artikulu honetan jasotako 
ideiak zabalago landu nituen 
Arrasateko 2023-05-08ko 
hitzaldian: labur.eus/93Rig

Estos últimos meses, el debate 
social sobre la educación 
vasca está siendo intenso. 
Principalmente, en la 
Comunidad Autónoma del 
País Vasco, debido a la ley de 
educación, y en Ipar Euskal 
Herria, por la respuesta 
ciudadana a los obstáculos para 
el aprendizaje en euskera. En la 
medida en que proyecta el límite 
nacional, el proceso de debate 
que actualmente se desarrolla 
en la Comunidad Autónoma 
tiene un alcance estratégico 
en la evolución histórica de la 
educación vasca.

Si tenemos en mente un  
proyecto nacional transformador, 

¿HACIA UNA NUEVA FASE 
EDUCATIVA VASCA?

consideramos que a nivel de 
Euskal Herria es el momento de 
profundizar en la cooperación 
vasca suprasensible y de crear 
una estructura de red compacta 
y sostenible.

EH Bildu proyecta tres fases 
hasta llegar a la Escuela Pública 
Soberana Vasca. Esa ley nos 
dejaría en una primera fase: 
completar y estabilizar el 
servicio educativo vasco. Para 
seguir adelante se necesitarían 
nuevas mayorías sociales 
y políticas y también la 
soberanía política de la que hoy 
carecemos. Pero para abrir la 
posibilidad de la segunda fase es 
imprescindible construir  

el primer estadio de la 
confluencia. Es necesario 
superar el conflicto interno 
de las tres últimas décadas y 
la transformación radical del 
sistema educativo, para hacer 
frente a los retos a los que nos 
enfrentamos.

Creemos que hay una relación  
de fuerzas para ese salto, pero 
sin una estrategia de país no 
será posible. Tanto a nivel local 
como nacional, hará falta la 
activación de las fuerzas sociales 
por una dirección compartida, 
sin la cual una ley no cambiará 
demasiado las cosas.

VERS UNE NOUVELLE ÈRE  
POUR L’ÉDUCATION AU PAYS 

BASQUE?

Ces derniers mois, le débat 
social sur l’éducation basque 
a été intense. Principalement 
dans les trois provinces de 
la Communauté Autonome 
Basque, en raison de la loi sur 
l’éducation, et au Pays Basque 
Nord, en raison de la réaction 
des citoyens face aux obstacles à 
l’apprentissage en langue basque. 
Dans la mesure où il l’horizon 
nationale, le processus de débat 
qui se déroule actuellement 
dans la communauté autonome 
basque a une portée stratégique 
dans l’évolution historique de 
l’éducation basque.

Si nous avons à l’esprit un 
projet national transformateur, 

nous considérons qu’au niveau 
du Pays Basque, il est temps 
d’approfondir la coopération 
basque suprasensible et de créer 
une structure de réseau compacte 
et durable.

EH Bildu prévoit trois étapes 
pour arriver à l’École Publique 
Basque Souveraine. Cette loi 
nous emmenerait au terme 
de la première: compléter et 
stabiliser le service éducatif 
basque. Pour aller de l’avant, il 
faudrait de nouvelles majorités 
sociales et politiques, ainsi que 
la souveraineté politique qui 
nous fait défaut aujourd’hui. 
Mais pour ouvrir la possibilité 
de la deuxième étape, il est 

indispensable de construire 
au préalable des espaces de 
confluence. Il est nécessaire de 
surmonter le conflit interne 
des trois dernières décennies et 
la transformation radicale du 
système éducatif pour faire face 
aux défis auxquels nous sommes 
confrontés.

Nous pensons qu’il existe un 
équilibre des forces pour un tel 
bon en avant, mais sans une 
stratégie nationale, cela ne sera 
pas possible. Tant au niveau local 
que national, cela nécessitera 
l’activation des forces sociales 
pour une direction partagée, sans 
laquelle une loi ne fera pas une 
grande différence.

NAFARROA GARAIKO
HEZKUNTZA EGOERA

ETA ERRONKAK

Aitziber Larrea

1. HIZKUNTZA / HIZKUNTZA EREDUAK

Egoera:

Eskubideak zonifikatuta (zonalde diskriminatua).

PAI eredua. Ingelesa ezartzea oinarri pedagogikorik gabe.

Etapak. Lanbide Heziketak, unibertsitatea, haur eskolak.  
Euskararen ia presentziarik ez.

Euskarafobia.

Aldarrikapenak:

Gure hizkuntzaren ezagutza bermatzea  
(egun % 60k baino gehiagok ez du inongo harremanik euskararekin).

Ikastola eta eremu publikoko eskolen arteko elkarlana/oreka/analisi  
partekatua zonalde diskriminatuan.

2. ZONALDE DESPOPULATUAK / LANDA ESKOLAK

Eskolen itxiera hizkuntzaren aldagiarengatik 
(zonalde diskriminatuan D ereduak ezartzeko zailtasunak).

Landa eskolak, zonalde despopulatuetan bizi den egoera iraultzeko bidea 
(zonaldeko ezaugarrietara egokitutako hezkuntza eskaintza,  

biztanle berriak erakartzeko eskaintza...).

3. CURRICULUMA

Euskarafobia curriculumaren arloan ere bai. Euskal kultura, historia...
(Testu liburuen debekua, salaketak...).

Curriculumetik dagokigun ehunekoa ez da probesten.

4. DIGITALIZAZIOA

Pantailen neurrigabeko kontsumoa.

Ikuspegi ekonomizista. Zertarako hainbestse chromebook? 
Bestelako inbertsioen beharra ere badago: azpiegiturak, material pedagogikoa...

Hausnarketaren/eztabaidaren beharra.

5. LEGE PROPIOAREN BEHARRA

Hezkuntza Ituna adostasunik gabe.

Segregazioari aurre egiteko bidea.

EUROPAKO 
PROZESU 
SUBIRANISTEN
PERSPEKTIBA

Europan azkeneraino eraman diren eta nazioarteko 
errekonozimendu homologatua jaso duten burujabetza 
prozesuak aztertzen baditugu, ikusiko dugu iragan mendeko 
90eko hamarkadakoak direla azkenak, eta  esan daiteke 
burujabetza prozesuek burujabetza olatuei erantzun izan dietela. 
Zentzu horretan, ezin da esan, gaur-gaurkoz, halakorik bizitzen 
ari garenik; bizitzen ari gara, ordea, subiranismoaren aldeko 
joera lauso bat, batez ere globalizazioa higatzearen eta horrek 
gizartean eragindako berdintasunik ezaren ondorio dena.  

Subiranismoa, baina, ezberdin ageri da bere eragin esparruaren 
arabera. Subiranismoak aldaera kontserbadorea hartzen du 
aspirazio emantzipatzailerik ez dagoen eragin eremuetan 
(Polonia, Hungaria eta Italia kasu), eta aldaera aurrerakoia, oro 
har, estaturik gabeko herrietan.

Bada burujabetza prozesuak aztertu eta ordenatzerakoan 
erabiltzen den beste aldagairik ere; horien artean lehena alderdi 
hegemoniko baten presentzia (Eskozian, Irlandan eta Flandrian, 
esaterako) edo presentziarik eza (Euskal Herrian, Katalunian 
eta Korsikan, kasu). Era berean, garrantzitsua da alderdi 
subiranistak boterean dauden edo ez aztertzea, edota agenda 
independentistarik baden edo ez egiaztatzea.

Aldagai horiek guztiak hartu behar dira aintzat munduan martxan 
diren burujabetza prozesuak antolatzeko eta azaltzeko.

ESTATURIK  
GABEKO HERRIAK:  

HAMAIKA BIDE, 
HELMUGA 

BAKARRERANTZ

ERREPORTAJEA

Hainbat dira munduan beren herrien burujabetzaren alde borrokan 
engaiatuak diren estaturik gabeko herriak. Nor bere erritmo eta 

moduekin, nor bere uste eta helburuek gidatuta.

Aimar Etxebarria

ESKOZIA, GEHIENGOAK ATEA 
ZABALTZEKO
Alderdi hegemoniko baten 
presentziak (SNPrenak) 
ezaugarritzen du Eskoziako 
burujabetza prozesua, hein 
handi batean. Izan ere, 2007an 
Holyroodeko boterea lehen 
aldiz hartu zuenetik gaur arte, 
SNP izan da herrialdearen 
burujabetza prozesua gidatu 
duen subjektu nagusia.

Bada herrialdean beste alderdi 
independentistarik, Eskoziako 
Berdeak eta Alba, esaterako; baita 
jendarte zibiletik burujabetzaren 
alde inurri lanean diharduten 
beste hamaika eragile ere, horien 
artean ezagunenak Scottish 
Independence Convention eta 
Women for Independence. 

Horien jarduna eta pisua ezin da 
parekatu, ordea, SNPrenarekin.

2014ko irailaren 18an bozkatu 
zuten eskoziarrek beren 
etorkizun politikoari buruz; 
% 55,3k eman zion ezezkoa 
independentziari, eta % 44,7an 
geratu zen independentziaren 
aldeko botoa. Egun, are estuagoa 
litzateke bi aukeren arteko 
distantzia, bateko eta besteko 
inkestak kontuan hartuz gero. 
Gainera, bizi-bizi jarraitzen du 
independentziaren inguruko 
eztabaidak herrialdean, 
Brexitaz geroztik batez ere. 
Izan ere, herrialdeko gehiengo 
nabarmenaren borondatearen 
aurka (% 62k eman zion ezezkoa 
Brexitari Eskozian) atera 
zituzten eskoziarrak Europako 

Batasunetik, eta horrek bigarren 
independentzia erreferendum 
bati buruzko eztabaidari ireki 
zizkion ateak.

Bi erronka dituzte 
eskoziarrek begi 
bistan: bata, 
independentziaren 
aldeko gehiengoak 
handitzea; bestea, 
Londresen gaur egun 
parez pare itxia 
duten atea zabaltzea. 
Lehenak bigarrena 
erraztu lezake, 
ezbairik gabe

Zentzu horretan, bi erronka 
dituzte eskoziarrek begi bistan: 
bata, independentziaren aldeko 
gehiengoak handitzea; bestea, 
Londresen gaur egun parez 
pare itxia duten atea zabaltzea. 
Lehenak bigarrena erraztu 
lezake, ezbairik gabe.

IRLANDA, ETORKIZUNA 
ESKUETAN
Irlandan, aldiz, itxaropenez 
begiztatzen dute etorkizun 
hurbila. Iragan urteko maiatzean 
egindako hauteskundeetan, 
gehiengoa eskuratu zuen Sinn 
Féinek Stormonteko Biltzarrean, 
historian lehenengo aldiz, eta 
mugarri garrantzitsua ezarri 
zuen. Lau urte lehenago, 2020ko 
otsailean, Sinn Féin bera 
izan zen alderdi bozkatuena 
Irlandako errepublikako 
legebiltzarrerako hauteskunde 
orokorretan, aulki kopuruan 
Fianna Fáilekin berdindu 
bazuen ere. Are, ordutik hona 
egindako inkestek gehiengo 
zabala eman diote Sinn Féini. 
Gauzak horrela, hego zein ipar, 
uharteko bi instituzio nagusiak 
Sinn Féinen esku egoteko aukera 
ikusten da ortzi mugan, eta 
badirudi berandu baino lehenago 
gertatuko dela.

Ostiral Santuko 
Akordioak batasunerako 
erreferendumaren 
aukera jasotzen du.
Nolabait esateko, 
autodeterminazio 
eskubidea aitortua  
zaio irlandar
errepublikanismoari, 
estaturik gabeko 
gainerako herri gehienei 
ez bezala.

Sinn Féinen garapen historikoak 
hainbat irakasgai utzi ditu, 
oso baliagarriak ezkerreko 
independentismoarentzat. 
Batetik, pazientzia 
estrategikoaren garrantzia 
mahaigaineratzen du; bestetik, 
estrategiak definitu eta 
garatzeko beharra, gehiengo 
sozial eta instituzionalak 
eraikitzeko beharra, helburu 
estrategikoak eguneroko 
ogiarekin uztartzeko beharra 
nabarmentzen ditu.

Bada, horretan guztian, Sinn 
Féinen lana “erraztu” duen 
zertzelada bat: Ostiral Santuko 
Akordioak batasunerako 
erreferendumaren aukera 
jasotzen du. Nolabait esateko, 
autodeterminazio eskubidea 
aitortua zaio irlandar 
errepublikanismoari, estaturik 
gabeko gainerako herri gehienei 
ez bezala. Horrek, bere horretan, 
hautu taktikoetan ausart aritu 
den eta hein batean asmatu 
duen mugimendu baten 
erretratua aurkezten digu.

KATALUNIA, NAZIOARTEKO 
AITORTZA
Aski gertukoa eta ezaguna zaigu 
Kataluniako egoera Euskal 
Herrian. Horregatik, estaturik 
gabeko herrien ikuspuntutik 
interesgarriak zaizkigun bi 
irakaspen baino ez ditugu 
ekarri lerrootara. Nazioarteko 
aitortzaren balioa da lehena. 
Horrek garrantzia berezia hartzen 
du 2017ko urriaren 1eko ariketa 
herritar eta demokratikoaren 
osteko agertokian.

Autonomia estatutu 
berri bat erdiestea da 
korsikar autonomisten 
epe hurbileko
erronka, eta abian 
dituzte horren inguruko 
elkarrizketak Parisekin. 
Alabaina, ez dago
mugimendu 
nazionalistaren baitako 
batasunik, ez eta Parisen 
bermerik ere

Katalunia. kulli kittus. Argazkia: Unsplash

Bigarren irakaspen gisa, 
gehiengoak artikulatzeko 
beharraren erronka, alderdi 
subiranisten arteko aliantzak 
eraikitzeko premia eta horiek 
denboran zehar mantentzeko 
izaten diren zailtasunak 
azpimarratu behar dira.

KORSIKA, BATASUN 
ADMINISTRATIBOA AURRERA 
EGITEKO
Badira, maila apalago batean 
bada ere, estaturik gabeko 
herrien lehen maila horretan 
ageri diren beste hainbat herri. 
Horien artean da, besteak 
beste, Korsika. Nabarmena da 
uhartean indar subiranistek 
elektoralki daukaten 
nagusitasuna; are, nabarmena 
da haiek hauteskundez 
hauteskunde izandako bilakaera 
ere. Adibide bat jartzearren, 
botoen % 35,34 eskuratuta 
irabazi zituzten 2015eko 
Korsikako hauteskundeak 
indar subiranistek, bozetara 
elkarrekin aurkeztuta; 2021ean, 
aldiz, botoen % 67,97 lortzera 

iritsi ziren. Bide horretan, baina, 
apurtu egin da indar abertzaleen 
arteko elkarlana.

Bada, bestalde, Korsikaren 
burujabetza prozesuan azken 
urteotan izan den mugarri 
garrantzitsu bat: kolektibitate 
bakarra ezartzea 2018an. Aipatu 
aldaketarekin, uhartearen 
zatiketa administratiboari 
amaiera ematea lortu zuten 
indar subiranistek, eta 
burujabetzara bidean agertoki 
berri bati bide ematea. Zentzu 
horretan, autonomia estatutu 
berri bat erdiestea da korsikar 
autonomisten epe hurbileko 
erronka, eta abian dituzte 
horren inguruko elkarrizketak 
Parisekin. Alabaina, ez dago 
mugimendu nazionalistaren 
baitako batasunik, ez eta Parisen 
bermerik ere.

KALEDONIA BERRIA, 
DESKOLONIZAZIORANTZ
Kaledoniarrak ere ari dira 
Parisekin solasean, Noumeako 

akordioen baitako hiru 
erreferendumak egin osteko 
agertokia aztertu eta aurrera 
begirako bidea adostu nahian. 
Deskolonizazio prozesua aitortua 
du Kaledonia Berriak, Ozeano 
Barearen hego-ekialdean 
kokatzen den artxipelagoak.

Flandriarrentzat 
estatu konfederala 
egikaritzea dute 
lehenengo helburu 
eta mugarria,
nazio-estaturako 
bidean

Aipatu Noumeako akordioen 
ondorioz, hiru galdeketa egin 
dituzte kaledoniarrek estatu 
frantsesetik alde egin edo ez 
erabakitzeko. 2018ko azaroan 
egin zen lehen erreferenduma, 
non permanentziaren aldeko 
botoa nagusitu baitzen (% 56,7 
independentziaren aurka, % 43,3 

BURUJABETZA PROZESUETAN LAGUNDU DEZAKETEN ALDAGAIAK/ 
KONTUAN IZAN BEHARREKOAK:

· Pazientzia estrategikoaren garrantzia.
· Estrategiak definitzea eta garatzea.
· Gehiengo sozial eta instituzionalak eraikitzea.
· Helburu estrategikoak eguneroko ogiarekin uztartzea.
· Autodeterminazio eskubidea aitortua izatea.
· Nazioarteko aitortzaren balioa.
· Alderdi subiranisten arteko aliantzak eraikitzea eta denboran mantentzea.
· Egungo zatiketa administratiboa gainditzeko aitortza administratibo hobeak lortzea.
· Erreferenduma: herriari hitza ematea.

alde). Bigarren saiakera 2020ko 
urrian egin zuten kanakek eta, 
independentziaren aldeko botoak 
gora egin bazuen ere, % 46,7an 
geratu zen.

Deskolonizazio 
prozesua aitortua  
du Kaledonia Berriak, 
Ozeano Barearen 
hego-ekialdean
kokatzen den 
artxipelagoak

Hirugarren eta azken 
independentzia erreferenduma 
2021eko urrian egin zuten. 
Covid-19 pandemiak eta 
kanak independentisten 
parte-hartze ezak markatu 
zuten erreferenduma. Parisek 
bultzatu zuen erreferenduma, 
kanak herriak behin eta berriz 
atzeratzea eskatu arren. Izan 
ere, pandemia betean, eta 
kaledoniarrek doluarekin 
daukaten harreman berezia 
tarteko, independentistek ez 
zuten erreferenduma egiteko 
gutxieneko baldintzarik 
ikusten. Emaitza, agerikoa; 
permanentziaren aldekoa.

Gauzak horrela, puri-purian 
jarraitzen du erreferendumen 
eta horien osteko agertokiaren 
inguruko eztabaidak Kaledonia 
Berrian. Alde batetik, batasuna 
lortu dute kanak mugimendu 
independentistan, eta FLNKSra 
gerturatu dira behinola 
mugimendutik aldentzea 
erabaki zuten elizako zein 
langile mugimenduko hainbat 
sektore. Bestetik, Parisekin 
negoziazioetan dira kanak 
independentistak, deskolonizazio 
prozesua bururaino nola eman 
adoste aldera.

FLANDRIA, FEDERALISMOAREN 
HIGATZEA
Azkenik, eta azken boladan 
foku mediatikotik at bada 
ere, ezin da Flandriako kasua 
aipatu gabe utzi. Belgikar 
estatuaren antolaketa federalak 
ezaugarritzen du flandriarren 
burujabetza prozesua, hiru 
esparru administratibotan 
banatzen baita herrialdea: 
Flandria, Valonia eta Brusela. 
Azken hori, gainera, Flandriako 
hiriburu historikoa da, bere 
abantaila eta desabantailekin.

Zentzu horretan, estatu federala 
higatzearen aldeko estrategian 
oinarritzen da N-VA alderdiaren 
jarduna; flandriarrentzat 
estatu konfederala egikaritzea 
dute lehenengo helburu eta 
mugarria, nazio-estaturako 
bidean. Azpimarratu behar 
da, Belgikako Gobernua 
osatzeko orduan, flandriarrak 
eta valoniarrak elkartzera 
eramaten dituela aritmetika 
elektoralak, eta N-VAk giltzarri 
izan asmo duela datozen 
hauteskunde federaletan, 
flandriarren bandoan.  

Burujabetza prozesuek, beraz, 
gaurkotasun osoa izaten 
jarraitzen dute nazioarteko 
agenda politikoan. Aurrez 
aipaturikoez gain, badira 
urrun izanagatik ere arreta 
merezi duten beste hainbat 
prozesu, hala nola Quebecen, 
Groenlandian eta Faroe 
Uharteetan. Eta, nola ez, ezin 
dira aipatu gabe utzi historikoki 
elkartasun internazionalistaren 
arreta erakarri duten herriak, 
adibidez, Palestina, Sahara 
edota Kurdistan.

JENDEAREN IMAJINAZIOA 
ASTINDU BEHAR DA EGIN 

DAITEKEENAREN INGURUAN, 
ETA HORI HAIEN  

EGUNEROKO ARAZO 
ERREALEKIN KONEKTATU

ELKARRIZKETA
Declan Kearney

ERRIA
Argazkiak: FOKU

Euskal Herrian harrapatu zuen Declan Kearney Ostiral Santuko Akordioaren 25. 
urteurrenak. Elorrio (Gazte Topagunea) eta Iruñea (Aberri Eguna) izan zituen geltoki 
eta agertoki, Irlandak egun bizi duen egoeraren berri emateko parada izan baitzuen 
Sinn Féineko lehendakariak. EH Bilduk gonbidatuta, egungo egoeraz ez ezik, 
uhartearen iraganaz eta etorkizunaz ere aritu zen; izan ere, urteetako engaiamendu 
politikoak eskaintzen duen talaiatik aritzeko zilegitasuna irabazi du Kearneyk.

Kearney Antrim konderrian jaio zen (1964), eta familia errepublikano batean hazi eta 
hezi. Ondo gogoan dauka 70eko hamarkadan eskubide zibilen aldeko protestetara 
eraman zutenekoa, edota, gaztaro betean, 80ko hamarkadaren hastapenetan, gose 
grebalarien aldeko mugimenduan aktiboki engaiatu zenekoa. Sinn Féinen egin ditu 
Kearneyk ordutik gaur artekoak, eta herrialdeak zein alderdiak azken hamarkadotan 
bizi izandako mugarri garrantzitsuenen testigu bilakatu da.

Gertutik bizi izan zuen politikari irlandarrak (legebiltzarkidea da egun, Stormonteko 
Biltzarrean) bake prozesuaren bilakaera, bai eta Ostiral Santuko Akordioa egikaritzea 
ere. “Erabaki garrantzitsuak hartu behar izan ditu mugimendu errepublikanoak. 
Ausarta izan da Sinn Féin hartu izan dituen iniziatiba eta arriskuekin”.

25 urte igaro dira Ostiral Santuko Akordiotik. 
Zer ekarpen egin dio akordioak Irlandaren 
burujabetza prozesuari? 
Akordioak prozesuari egiten dion ekarpen nagusia 
da Ipar Irlanda trantsizioan dagoen subjektutzat 
onartzen duela. Horrez gain, akordioak jasotzen du 
autodeterminazio eskubidea, 1920an uhartea zatitu 
zenetik ukatu izan zaion eskubidea, hain zuzen 
ere. Aipatu bi puntuak dira akordioak kualitatiboki 
egiten dituen ekarpen nagusiak. Horrez gain, 
etorkizun progresista eta plural baten aldeko 
mezua hedatzen du, berdintasunean eraikiko 
den etorkizun baten aldeko mezua, sektarismoa 
baztertuko duen etorkizun baten aldekoa.

Zentzu horretan, batasunerako erreferenduma 
egiteko aukerak indarra hartu du azken aldian, 
momentuma irabazi du, batez ere Brexitaren 
ostean, zeinak statu quo-a hankaz gora jarri duen, 
nola Irlandan hala Eskozian ere. Konstituzioan 
aldaketak egiteko aukera agenda politikoan sartu 
da. Errepublikazale izan edo ez, denak ari dira 
etorkizunak izan beharko lukeenari buruzko 
gogoeta egiten. Batasunerako erreferendumari 
data jarri behar zaion garaietan sartzera goaz, 
eta prest gaude horretarako. Ostiral Santuko 
Akordioa da horretan guztian giltzarri, hori baita 
erreferenduma ahalbidetzen duen mekanismoa.

Esan daiteke, beraz, mugimendu 
errepublikazaleak unionistak baino 
zuku gehiago atera diola Ostiral Santuko 
Akordioari.
Gogoratu behar da unionismoaren zati handi 
batek baztertu egin zuela Ostiral Santuko 
Akordioa. Sektore horrek ez du inoiz onartu 
akordiotik eratorritako arkitektura juridiko eta 
instituzionala, eta, Stormonteko botere banaketan 
parte hartu badu, behartuta izan da, ez horretan 
sinesten dutelako. Irlandar errepublikanoentzat 
ezberdina da; guk arkitektura hori babesten dugu, 
uste dugulako erabaki zuzena dela. Gainera, 
uste dut plataforma horrek ahalbidetu digula 
aurrera egitea, eta euskarria eskaintzen duela 
konstituzioan aldaketak egiteko eta aldaketa 
horien nolakotasuna moldatzeko.

Ausartuko naiz esatera, gainera, aipatu dugun 
aldaketa konstituzionala Sinn Féinek gidatuko 
duela. Horrek aukera emango liguke berdinen 
arteko uhart bat eraikitzeko; eskubideetan 
oinarrituko litzatekeen uharte bat, zerbitzu 
publikoen gaineko kontrol demokratiko handia 
izango lukeena, eta gaur egun bazterretan 
aurkitzen diren gutxiengoak zentrora ekarriko 
lituzkeena.  

“Plan bat behar da, bide orri 
bat, eta ez bakarrik aukeretan 
zehar nabigatzeko, haiek 
sortzeko ere bai”

Kanpotik begiratuta, ideiak garbi dituen eta 
urrats sendoak egiten ari den mugimendu 
errepublikanoa ikusten da.
Estrategia bat daukagu eta estrategia horretan 
oinarritu da gure jarduna azken hamarkadetan. 
Estrategia horrek bi oinarri ditu: batetik, balio 
eta ideia nazional eta demokratikoak hedatzea 
eta jendarteratzea, eta bestetik, mugimendu 
errepublikanoaren oinarriaren barruko kohesioa 
eta batasuna. Nelson Mandelak behinola esan 
zion Sinn Féineko zuzendaritzari hautesbarruti 
garrantzitsuena norberarena dela. Garrantzitsua 
da aliantzak eraikitzea, baina norberaren 
oinarria da gehien zaindu behar dena. Zentzu 
horretan, denbora asko inbertitu dugu gure oinarri 
sozialarekin kohesioa ziurtatu eta batasuna 
mantentze aldera. Horregatik izan gara kapaz egin 
ditugun urratsak egiteko.

Horrez gain, funtsezkoa da babes soziala eta 
elektorala handitzea ere, eta hori buruan egin 
du Sinn Féinek bere azken urteotako jarduna. 
Horregatik uste dut iritsi garela gaur, 2023an, 
Sinn Féin alderdi nagusi izatera uhartean, hego 
eta ipar, hala politikoki nola elektoralki ere. Mezu 
bat daukagu, jendeari erakargarria zaiona, eta 
inplementatzeko estrategia bat. Horrek eragin du 
azken urteetan gure aldeko babesa handitu izana.

“Mezu bat daukagu, jendeari 
erakargarri zaiona, eta 
inplementatzeko estrategia 
bat. Horrek eragin du azken 
urteetan gure aldeko babesa 
handitu izana”

“Batasunerako erreferendumak 
aurrelanketa egokia eskatzen 
du, eta eskatzen du gauzak 
modu zuhur eta zentzudunean 
egitea. Prozesua motela eta 
pixkanakakoa izango da”

Zein da estrategiaren garrantzia egun bizi 
ditugun garai mugitu eta likido hauetan?
Erabat beharrezkoa da. Estrategia bat izatea da 
modu bakarra sortzen diren aukeretan zehar 
nabigatzeko, edo babes soziala handitze aldera 
plataforma berriak sortzeko ere, eta are aldaketan 
interesatuak dauden, baina oraindik aldaketaren 
olatura igo ez diren horiek erakartzeko ere. 
Estrategia da hori guztia nola egin adierazten 
duen erreferentzia puntua. Finean, plan bat 
behar da, bide orri bat, eta ez bakarrik aukeretan 
zehar nabigatzeko, haiek sortzeko ere bai; ahaztu 
gabe momentu zailetan eta desafioen aurrean 
estrategiak hartzen duen garrantzia.

Esaterako, hamaika desafio ditugu guk ortzi 
mugan. Irlandaren batasuna da garrantzitsuena, 
eta, lorgarria izanagatik ere, esango nuke 
ez dela saihestu ezina. Beraz, ezin gara 
autokonplazente izan orain arte egindakoarekin. 
Eta autokonplazentzia erauzteko modu bakarra 
erreferentzia puntu hori izatea da, marko 
estrategiko hori izatea, etorkizuneko urratsak 
gidatuko dizkiguna, babes soziala handitzea 
ahalbidetuko diguna. Hori guztia da estrategia.

Nola egin du Sinn Féinek bere oinarri sozial 
tradizionaletik haragoko jendearengana 

iristeko eta haien babesa lortzeko?
Aldaketa erreal bat gauzatzea da gure plana. 
Aldaketa hori aurrerakoia, positiboa eta pluralista 
izango da, jende arruntarekin konektatuko du, 
eta onartuko du gaur eta hemen jendea egoera 
ekonomiko zaila bizitzen ari dela. Ulertzen dugu 
gure proiektu politikoak, gure politika publiko 
eta ordezkari publikoek, eta komunitatearen alde 
egiteko gure moduek nahitaez konektatu behar 
dutela egunerokoan jende arrunta bizitzen ari 
denarekin. Uste dut asmatu dugula uztartzen 
etorkizunarekiko bisio hori gaur eta hemen 
jendeak dituen beharrekin. Zentzu horretan, 
saritu gaituzte aldaketa erreal baten inguruan 
mezu positiboa eraikitzen asmatu dugulako. Gure 
emaitza elektoralak hobera doaz, eta hori hala 
da gizarte zibileko sektore anitz, gure oinarri 
sozial tradizionaletik at kokatzen diren sektoreak, 
identifikatuak sentitu direlako Sinn Féin 
planteatzen ari den mezuekin eta agendarekin.

Aipatu duzu batasunerako erreferenduma 
momentuma irabazten ari dela. Zein dira 
aipatutako galdeketa egiteko aukerak? Eta 
zein da bide horretan egiten ari zareten 
lana?
Lehenik eta behin, Gobernu britainiarrak data bat 
adostu beharko luke erreferenduma egiteko. Hori, 



 E R R I A  1 1  2 0 2 3 / 0 6   6 1 6 0   E R R I A  1 1   2 0 2 3 / 0 6

bere horretan, sekulako desafioa da. Izan ere, gaur-
gaurkoz, Gobernu britainiarrari ez zaio halakorik 
interesatzen. Gainera, Gobernu irlandarrak, eragile 
klabea baita horretan guztian, ez du konpromiso 
proaktiborik hartzen batasunerako erreferenduma 
bultzatzeko beharrarekin.

Era beren, Brexitak utzitako irakaspenetatik ere 
ikasi behar dugu. Zeharo gaizki prestatua iritsi 
zen Gobernu britainiarra erreferendumera, eta 
horren aurretik izandako eztabaida ere ez zen 
batere egokia izan. Zentzu horretan, konstituzioari 
aldaketak egitearen gaineko eztabaida freskoa 
behar dugu, gizarte irlandar osoa gurutzatuko 
duena. Mundu guztia ari da afera horretaz hitz 
egiten, baina ez dago prozesu adosturik aipatu 
elkarrizketa nazionala egituratzeaz eta garatzeaz.

Nork gidatu beharko luke elkarrizketa 
nazional hori?
Gure ustetan, Gobernu irlandarrak zuzenean 
engaiatu beharko luke elkarrizketa gidatzeko, 
eta horregatik aldarrikatzen dugu Gobernu 
irlandarrak dagokion ardura hartu eta herritarren 
batzar batera deitu beharko lukeela. Herritarren 
batzarra arduratuko litzateke elkarrizketa 
nazionala egituratzeaz eta garatzeaz. Horrek 
Irlandako gizarteko sektore askotarikoak 
barnebilduko lituzke: alderdiak, enpresa 
komunitatea, langile mugimendua, maila lokaleko 
aktibismoa, eta abar. Gaur-gaurkoz, desafio 
nagusia da Gobernu irlandarrak dagokion ardura 
hartzea lortzea.

Batasunerako erreferendumak aurrelanketa egokia 
eskatzen du, eta eskatzen du modu zuhur eta 
zentzudunean egitea. Eztabaida informatua egin 
dadin nahi dugu: jendeak baliabideak izatea. Izan 
ere, behin data zehazten denean, eztabaidaren 
nolakotasuna aldatu egingo da, eta erreal bilakatu. 
Gero,  irabaztea izango da desafioa. Beraz, prozesua 
motela eta pixkanakakoa izango da.

Noiz nahiko zenukete egitea erreferenduma?
Hamarkada honen amaiera baino lehenago nahiko 
genuke bozkatu. Horrek denbora nahikoa ematen 
digu epe motzean herritar batzarra osatzeko, eta 
elkarrizketa nazionala garatzeko etorkizuneko 
Irlandari buruz; herritarrak informatzen eta 
baliabidez hornitzen hasteko, erreferendumari 
data bat ezartzeko, eta, emaitza positiboa balitz, 
Irlanda batua eraikitzeari begira trantsizio fasea 
irekitzeko.

Nola ari dira egokitzen gainerako eragileak 
agertoki berri honetara?
Alderdien artean ezberdintasunak daude, batez 
ere perspektibari eta denborei dagokienez. 
Baina, esaterako, enpresa mundua batasunerako 
prestatzen ari da, eta langile mugimenduak 
ere onartzen du haiek ere izan behar dutela 
etorkizuneko eztabaidaren parte. Horiek aldaketa 
nabarmenak dira. Akademian ere lan akademiko 
mardula ari da sortzen etorkizuna modelatzeko. 
Hori guztia ari da jazotzen, iraganean ez 
bezala. Gizarte irlandarraren pilare nagusiak 
sartuak daude etorkizuneko Irlandaren gaineko 
eztabaidan.

“Errepublikazale izan edo ez, denak ari dira etorkizunak 
izan beharko lukeenari buruzko gogoeta egiten”

“Uste dut asmatu dugula uztartzen etorkizunarekiko bisio 
hori gaur eta hemen jendeak dituen beharrekin”

Esaten da norbera non dagoen ebaluatzeko 
bi galdera egin behar dizkiola nork bere 
buruari: hasieran baino gehiago edo 
gutxiago gara? Eta hurbilago edo urrunago 
gaude gure helburuetatik? Non dago Sinn 
Féin horretan guztian?
Ez gara inoiz hain gertu egon Irlandaren 
batasun eta independentziatik, eta inoiz baino 
indartsuagoak gara. Are gehiago, gizarte 
irlandarrean, uhartearen batasunaren aldeko 
momentuma inoiz baino hobea da: mugimendu 
errepublikanoaz gaindi, Sinn Féinen oinarri 
sozial tradizionaletik at, ez da inoiz gaur adina 
konprometitua egon aldaketa errealaren aldeko 
politikekin.

Baduzu gomendiorik zuek bezala beren 
herrien askatasun nazional eta sozialaren 
alde lanean diharduten mugimenduentzat?
Ez naiz ni inor beste mugimendu edo herrialde 
batzuei haien borrokari buruzko gomendiorik 
emateko. Baina uste dut badirela printzipio 
unibertsal eta betiereko batzuk, edozein borrokari 
aplikatzeko moduak direnak; esaterako, helburu 
zehatzak ezartzea, edota borrokaren beraren 
garapena neurtzeko neurgailu egokiak erabiltzea. 
Adibidez, gure kasuan, lurralde batasuna 
erdietsi nahi dugu autodeterminazio eskubidea 
egikaritzearen bitartez, baina azken helburua 
irlandar errepublika sozialista eraikitzea da. 
Horrek guztiak, baina, babes soziala eraikitzeko 
norberak daukan gaitasunarekin egiten du topo, 
eta babes sozialak estrategikoki garatua behar du 
izan. Helburu estrategiko konkretuak ezarri behar 

dira borroka gaur egungo puntutik eraman nahi 
dugun puntura gidatzeko. Babes sozial hori, baina, 
indar harreman politikoan eragiteko behar da 
erabili, elektoralki, instituzio politikoen baitan.

Horrek guztiak konpromiso politikoa eskatzen 
du, eta are egun aurkari ditugun horiekin ere 
konprometitzea, komunak izan daitezkeen 
interesak identifikatzeko. Aliantzak, beraz, 
giltzarri dira edozein borrokatan, eta 
zintzotasunez eta benetako konpromiso politikoz 
eraiki behar dira. Funtsean, jendearen imajinazioa 
astindu behar da egin daitekeenaren inguruan, 
eta hori jendearen eguneroko arazo errealekin 
konektatu, momentuma bilatu eta denboran  
mantentzeko.

SINADURA

Oihana Etxebarrieta
Miembro del Parlamento Vasco,  
del grupo de EH Bildu

URTEZ URTE,  
TANTAZ TANTA

En nuestro país las cosas han cambiado mucho 
en los últimos diez años, también en los diez 
anteriores, y no digamos en los diez anteriores 
a esos... Se puede decir que en nuestra historia 
contemporánea no ha habido décadas sin 
cambios. ¿Quién sabe qué puede pasar en los diez 
próximos? En un mundo lleno de preguntas sin 
respuesta, es imprescindible realizar ejercicios 
de prospección (predicciones) para imaginar los 
posibles futuros sucesos y retos. A veces las cosas 
ocurren de repente, sin previsión niguna, como 
los terremotos; a veces las cosas se aceleran, como 
los desprendimientos que se forman a causa de 
la lluvia en la ladera de la montaña que parecía 
estable; y otras veces van despacio, como en el caso 
de las piedras desgastadas por los ríos. 

Los mismos que han intentado hacernos creer 
que no hay alternativa quieren hacernos pensar 
que el futuro va a ser lineal, que las cosas no van 
a cambiar, que los límites de los estados están 
esculpidos en piedra, que no hay lugar para 
nuevos pueblos soberanos, que no hay terremotos, 
desprendimientos o erosiones en los procesos de 
liberación de nuestros pueblos. Pero, si miramos 
a Europa, podemos concluir que las puertas están 
abiertas a cambios profundos. A veces los cambios 
se pueden producir rápidamente y a veces de forma 
muy lenta, pero se producen; no hay más que ver 
el artículo escrito por Aimar Etxebarria en estas 
páginas.

En estas páginas también podemos leer las 
reflexiones de Declan Kearney: en Irlanda, mientras 
se trabaje, hay posibilidades de cambio. Pero no 
solo en Irlanda, sino también en algunos de los 
países ocupados por el Estado francés: la alianza 
FLNKS de Nueva Caledonia tiene abierto un proceso 
de negociación con París, el partido Tavini ha 
ganado las elecciones de la Polinesia... en nuestro 
entorno hay indicios de que podemos estar a las 
puertas de un nuevo ciclo, pero no hay ola que se 
coja sin remar, y somos nosotros quienes debemos 
empezar a remar.

No hay bola de cristal, y lo único que está en 
nuestras manos es trabajar, para que cuando 
vengan las olas, nuestro país esté lo mejor 
posicionado posible, y todos los instrumentos a 
nuestra disposición estén alineados a favor del 
proceso de liberación nacional. Y, por si acaso, 
cuando veamos a lo lejos la fuerza de la ola, no 
olvidemos que hasta las olas más grandes están 
formadas por pequeñas gotas que provocan 
desprendimientos y erosionan las piedras.

AÑO TRAS AÑO, GOTA A GOTA



ARTEA, 
POLITIKARAKO 
LANABES?

Kontsumoaren garaiotan, artea eta kultura ere kontsumitu  
egiten dugu, beste gauza asko nola. Arteak ase gaitzake,  
goxo eta pozik utzi, beteta. Ordea, gosea ere piztu diezaguke, 
galderak eragin, deseroso sentiarazi. Funtzio hori ere izan behar 
baitute arteak eta kulturak: zikintzekoa, astintzekoa, onak eta 
txarrak eragitekoa.

Zertan astintzen gaitu egungo zinemak? Eta zertan astintzen 
literaturak? Zein dira egungo euskal zinemagintzaren ezaugarri 
nagusiak, edo izaera nagusia (baldin badauka)? Zergatik autore 
zinema, introspektibo eta minimalista, bisuala, estetikoa, 
sinbolikoa? Zein dira euskal literaturaren egungo joera  
nagusiak? Zinemagintzaren antzekoak? Bai? Ez? Zergatik? 
Zein dira genero literario hegemonikoak? Euskal musikagintza 
popularrak problema indibidualak islatzen ditu kolektiboak baino 
gehiago? Zergatik gailentzen dira sentsibilitate batzuk, eta beste 
batzuk ez? Zergatik goratzen dira autore batzuk, beste batzuk 
itzali, eta beste batzuk mitifikatu? Dosier honetan, tentsio 
batzuk azaleratzen baino ez gara saiatuko.

Erria

Artegintzaren eta politikagintzaren 
arteko harremanaz

Nabarmena da artistaren eta gizartearen artean 
elkarrizketa dagoela, gutxiago edo gehiago. Ezin 
daitezke kultur espresioak eta politika bereizi. 
Izan ere, artearen funtzioetako bat, ez bakarra, 
garaiko arrakalak erakustea da, garaiko miserien 
salaketa egitea, garaiko gizartearen tolesdurak, 
ikusten ez direnak, azaleratzea. Garai historiko 
bati hitzak jartzea, artelan bat egitea, eskultura 
bat modelatzea, ikus-entzunezko batekin 
erretratatzea... Arteak datorrena aurreikusteko 
gaitasuna ere badu. Baina artegintza bada 
edertasuna bilatzea eta adieraztea ere. 

Edonola ere, artea eta kultura, zentzu zabalean 
ulertuta, gizartea eraikitzen duten elementuak 
dira. Artegintzaren eta gizartearen arteko loturak 
aztertzean, beraz, artegintzaren nolakotasunaz 
hitz egin behar da. Nolakotasun hori, noski, herri 
batekin, hizkuntza batekin, egoera historiko,  
sozial, eta politiko batekin harremanetan 
eraikitzen da.



ARTEGINTZA SOZIALA DA
Gizarte baten bizitzan fase diferenteak daude. 
Batzuetan, gizartea egonean dago, erdi lotan, 
impasse egoeran; gizartearen barne hariak ahulak 
izan ohi dira halakoetan. Bestetan, gizartea 
mobilizatua dago, helburu bati atxikia, kontzientzia 
indartsua dauka. Lehenaren kasuan, kontzientzia 
soziala ahuldurik dago, pizturik, baina ez modu 
eraginkorrean. Pasibotasunean kontsumitzeko 
artelana gailentzen da. Bigarrenaren kasuan, 
kontzientzia soziala indartsua da, eta arteak 
helburu sozialei erantzuten die gehiago, oro har. 

Artea emantzipatzailea izan daiteke, kritikoa, 
autokontzientea, gizarte berri bat eraikitzeko 
betaurreko berriak eskaintzeko funtzioa izan 
dezake. Baina artea ez da iraultzailea bakarrik, 
edo ez du beti ekintzara bultzatzen, ez du beti 
pentsamendu disruptibora mugiarazten. Artea ez 
da soilik manifestazio estetiko bat, emozioetan 
eta afektuetan eragin nahi duen diziplina bat 
baizik. Izan ere, artea izan daiteke beste gauza 
bat, helbururik gabekoa, l’art pour l’art (arte 
desinteresatua, helbururik gabea, Sobietar 
Batasuneko artegintzak gogor kritikatu zuena, 

arte burgesa izatea leporatuz). Arte mota hori 
manifestazio estetiko hutsean geratuko litzateke. 

Neutraltasunaren itxuran, sistema politiko 
eta kultural oso bat legitimatzeko tresna ere 
bilaka daitezke artegintza eta kultura. Azken 
kasu horretan, neutraltasunaren mozorropean 
ezkutatu ohi da, nobela “hutsa” edo umore “hutsa” 
salduz, baina ideologia dominantea sustatzen 
eta errepikatzen duelarik. Halako irakurketetatik 
tiraka, statu quoa zalantzan jartzen ez duen arte 
“politikoki ez zuzena” indartu da azken aldian. 
Arte mota horrek bizitza sozialean eta arte sozial 
guztietan eragina izan duten olatu feminista, 
ekologista, LGTBIQ+ eta abarren jite eraldatzaileen 
aurrean erreakzionatu du, neutraltasunaren 
itxurapean. Betiko umorea, betiko literatura 
eta betiko zinema aldarrikatzen ditu, baina, 
neutraltasunaren izenean, umore klasista, 
matxista, lodifoboa edota euskarofoboa egingo ditu, 
alegia, azpiratua dagoen kolektibo ororen aurka, 
kultura dominantea errepikatzen jarraituko du.

ARTEGINTZAREN AUTONOMIA  
ALA ARTE KONPROMETITUA?
Goazen lehen korapilora. Artegintza, autorea, 
testuinguru historikoa, eta instituzio sozial eta 
kulturala lotuta daude, etengabeko elkarrekintzan. 
Aspaldikoa da, ordea, artegintzaren autonomiaren 
eta artegintzaren erantzukizun sozialaren arteko 
eztabaida. Eztabaida hori, funtsean, artegintzaren 
autonomiaren eta bere jite sozialaren arteko 
harreman dialektikoa da. Izan ere, inongo artelana 
ez da erabat autonomoa, gizartearen kontra erabat 
agertzen bada ere, tentsio horrek zeharkatuko 
duelako arte mota oro.

Modernitatean, artearen autonomiaren 
auzia gai zentraletako bat izan da. Tartean, 
Frankfurteko eskolak, Theodor W. Adornok, Pierre 
Bordieuk, Walter Benjaminek eta beste hainbat 
autorek aztertu dute arte modernoaren eta 
modernitatearen arteko loturaren auzia. Euskal 
Herrian artearen autonomiaz eztabaidatu zen 70-
80ko hamarkadetan, Bernardo Atxagak gaia mahai 
gainean jarri zuenean, euskal literatura garaikidea 
bere oinarriak ezartzen ari zenean. Izan ere, 60ko 
hamarkadan hauspotu zen euskal udaberri politiko 
eta kulturalak izugarrizko uholde soziala ekarri 
zuen Euskal Herrira, tartean, euskal musikagintza 
berria, artegintza, eskultura, zinemagintza... 
Atxagak Txillardegi eta Azurmendirekin izandako 
eztabaida sonatuan, batetik, arte konprometituaren 
aldeko, hots, betebehar politikoari men egiten dion 
artearen aldeko (Txillardegi eta Azurmendiren 

posizioa) eta, bestetik, artearen autonomiaren 
(Atxagaren posizioa) aldeko ikuspuntuak egon ziren 
eztabaidan. Batetik, herri baten norabidean bere 
aletxoa jarriko zuen artea; eta, bestetik, nolabaiteko 
autonomiaren alde egiten zuena, herrien 
interesetatik deslotuago egongo zena, nolabait bere 
buruari begira eta bere buruan zentratua egongo 
zen artegintza.

Helburu sozial eta herrikoiak zituen artegintzak 
edo kulturak pisu garrantzitsua izan zuen Euskal 
Herriaren eraikuntzan. Bi adibide nabarmenenak 
bertsolaritza eta musikagintza (Euskal Rock 
Erradikala) izan dira: herri baten nahiei, ezinei 
eta desirei hitzak jarri dizkiete, herri baten bihotz 
taupada marraztu dute. Bestalde, bada artegintza 
edo kultura “estrukturara” makurtzeko tendentzia 
marxista ortodoxoa, gaur egun garai historiko 
bakoitzeko prozesu sozial “materialen” arabera 
aztertzen eta balioztatzen duena kultura. Korronte 
marxistek esfera ekonomiko eta produktiboari 
lotuta soilik ikusten dute artegintza,  eta kondizio 
produktiboen arabera baino ezin dute esplikatu eta 
justifikatu.

Beraz, artegintza herriaren taupadari lotua egonez, 
ideologia jakin baten espresiora makurtzea 
saihesten du, eta, aldi berean, ia funtzio sozialik 
gabeko arte “autonomo” erabatekoari bideak ixten 
dizkio. Zer da, ordea, herriaren taupadaren arabera 
egitea artea? Horratx gakoa. 

“Artea ez da iraultzailea bakarrik, edo ez du beti 
ekintzara bultzatzen, ez du beti pentsamendu 
disruptibora mugiarazten. Artea ez da soilik 
manifestazio estetiko bat, emozioetan eta afektuetan 
eragin nahi duen diziplina bat baizik”

“Beharrezkoa da gure hizkuntzan eta kulturan egitea 
bai kultura herrikoi xumea bai industria kultural 
hegemonikoaren produktuen antzekoak, baina, 
horiez gain, ezinbestekoak ditugu baita gure herria 
edertasunera eta espresio artistiko “gorenetara” 
hurbiltzen duten produkzio artistikoak ere”

“Ez da, beraz, irakurketa zuzena esatea kolektiboaren 
kulturatik indibidualismoaren kulturara egin 
dugula jauzi, eta horrek gure kultur espresioan isla 
izan duela. Kolektiboaren eta indibiduoaren artean 
eraikitzen den harreman dialektikoa aldatu da, eta 
gaur abiapuntu bilakatu da aurretik desagertua zegoen 
elementua”

“Begiradak irekitzen dizkiguten artelanak, 
kritikotasunera bultzatzen gaituen musika, 
hausnarketara bideratzen gaituzten eskulturak, 
amestera bideratzen gaituen zinemagintza… oro har, 
transgresiora eta eraldaketa iraunkorrera bultzatuko 
gaituen artea da herri batek nahi eta behar duena”

“KRITIKOA” ALA “INDEPENDIENTEA”, 
EZINBESTEKO TENTSIO BAT
Euskal Herriak, herri normalizatua ez den 
bitartean, hizkuntza minorizatua duen eta 
menpeko egoeran dagoen bitartean, artegintzaren 
galderari beste esparru batetik ere heldu behar 
dio. Beharrezkoa ote da, are ezinbestekoa, arte 
mainstreama (industria kulturalak bultzatzen 
duena) egitea eta sustatzea? Literatura 
“txarra” izatea eta herriratzea? Alegia, nobela 
irakurterrazak, produktu kultural mainstreamak, 
prentsa arrosa, kirol aldizkariak, ikus-entzunezko 
soap opera edo telenobelak (Goenkale in 
memoriam), marrazki bizidunak (Dragoi Bola idem), 
umeentzako telesailak (Goazen)… beharrezkoak 
dira gizarte baten eraldaketa sozialerako? 
Beharrezkoak ote dira kultura herrikoia sortzeko 
eta birsortzeko? Zergatik halakoen aurrean 
bazterketa eta mespretxu hori?

Gauza bera gertatzen da kulturgintza kritiko, jaso 
eta abangoardistenarekin ere. Euskararen zamak 
jartzen dizkiogu bizkar gainean, eta ez diogu uzten 
“autonomia” aski, ulertzen ez delako aitzakiapean, 
jasoegia delako argudio kaskarrarekin, euskaraz 
irakurtzeko dugun tradizio eskasa eta gure 
herrian dagoen diglosiaren errua ez dagokionaren 
lepoan jarriz. Ondorioa argia da: beharrezkoa 
da gure hizkuntzan eta kulturan egitea bai 
kultura herrikoi xumea bai industria kultural 

hegemonikoaren produktuen antzekoak, baina, 
horiez gain, ezinbestekoak ditugu baita gure herria 
edertasunera eta espresio artistiko “gorenetara” 
hurbiltzen duten produkzio artistikoak ere.

Beste tentsio baten aurrean gaude berriz. Izan ere, 
herri baten osasunerako eta kritikotasunerako, 
ezinbestekoa da “autonomiara” eta abangoardiara 
jotzen duen artegintza; baina, aldi berean, 
ezinbestekoa da herria kulturgintzara hurbilduko 
duen produkzio kultural “arinagoa”, kultura horrek 
herri bat izan dezan atzean. Ezinbestekoak dira 
produkzio kultural mainstreamak ere. Baina, 
zenbateraino ez ote du masa kulturak ideologia 
dominantea errepikatzen? Alegia, kritika gaitasuna 
kamusten, analisi kritikoa higatzen, pasibotasuna 
bultzatzen? 

Ez dirudi tentsioa zirt edo zart, batera edo bestera, 
konpon litekeenik. Literatura “onak” euskararen 
eta gure kulturaren ahalak goratzen ditu, baina ez 
da herri xumearengana iristen erabat. Literatura 
“txarra”, popularra, herri xumearengana iristen da, 
baina industria kultural dominantea bultzatzen 
buka dezake. Ez ote dira, ordea, elkarrentzat 
beharrezkoak? Izan ere, herriaren zerbitzura ez 
dagoen kultura ezinbestekoa da, baina desagertzera 
kondenatua dago atzean herririk izan ezean. Biak 
ala biak egitea komeni, oreka batean. Galdera 
bestelakoa da: nola kudeatu aurreko tentsioa? 

KULTURA GARAIKIDEA, KOLEKTIBOTIK 
INDIBIDUORA BIRAKETA?
Azken hamarkadetan Euskal Herrian eta mundu 
luze-zabalean aldaketa kultural bortitzak jazo 
dira. Ezagunak dira postmodernitatearen 
kontrako kritikak: garai historikotzat hartu 
beharrean, neoliberalismoak egindako prozesu 
indibidualizatzaile eta globalizatzailetzat jo 
da. Honelakoak dira hainbat irakurketa erraz: 
zenbaiten arabera, XX. mende bukaeran, 
kapitalismoaren azken fasean eta Bigarren 
Industria Iraultzan, komunitatearen ideia 
birrintzen ari zen, eta horrekin batera, bizitza 
kolektiboak marrazteko identitate sozialen 
sorkuntza kamustu egin zen. Alegia, kritika horren 
arabera, gizartea ez litzateke jada kolektiboki 
konpartitutako helburuen gune bat, baizik eta 
norbanako atomizatuen multzoa. Gainera, horren 
errudunak pentsamendu postmodernoa, arte 
postmodernoa eta ideologia postmodernoak (queer, 
feminismoa, eta abar) lirateke.

Ikuspegi horrek begirada kamutserako abiapuntua 
baino ez digu ematen, eta iraganaren nostalgiaz, 
potentzia eraldatzailea kamusten du. Izan ere, 
nartzisismoa, berekoikeria eta desozializazioa ez 
dira produktu garaikideak soilik, kontsumismoa 
ez den bezala. Ziklo batetik bestera zerbait aldatu 
bada, ez da izan begirada kolektibotik begirada 
indibidualistara pasatu garela. Izan ere, esan ote 
dezakegu, adibidez, Kortatuk eta Su ta Garrek 
ikuspegi politiko kolektibo eta iraultzailearekin 
kantatzen zutela, herri bati jartzen zizkiotela 
hitzak, arima kolektiboa zutela? Eta esan dezakegu, 
horrekin batera, Merina Gris, Ibil Bedi edo Anari 
bezalako talde edo artistak, besteak beste, arazo 
indibidualez soilik aritzen direla? Gorputzez eta 
afektuez soilik aritzen direla?

Euskal Herrian, bereziki, euskal matxinadaren 
zikloak osagai kolektibo indartsuak zituen: 
epika handia, militantzia kolektiboak, iruditeria 
iraultzaile indartsuak… Garaiko produkzio 
kulturala eta artistikoa, emantzipatzailea, gutxi 
edo asko termino horietan mugitzen zen. Begirada 
kolektibotik abiatzen zen, eta hor zuen bertutea. 

Baina bertutea zen bere Akilesen orpoa: kolektibo 
horretan gorputza, indibiduoa, kezka pertsonalak, 
afektuak... desagertu egiten zirelako erabat.

Arte garaikideak, kultura garaikideak, kezka eta 
amets indibidualetatik hasita eraikitzen ditu kezka 
eta amets kolektiboak. Arantza Santestebanen 918 
gau filmak, esaterako, begirada oso partikular, 
sinboliko eta poetiko batetik, mintzagai jartzen 
digu identitate unibertsalaren, indibidualaren eta 
kolektiboaren arteko arazoa, bai eta bakardadearen 
arazoa ere. Ez da, beraz, irakurketa zuzena esatea 
kolektiboaren kulturatik indibidualismoaren 
kulturara egin dugula jauzi, eta horrek gure kultur 
espresioan isla izan duela. Kolektiboaren eta 
indibiduoaren artean eraikitzen den harreman 
dialektikoa aldatu da, eta gaur abiapuntu bilakatu 
da aurretik desagertua zegoen elementua. Baina 
ez nartzisismoari kantatzeko edo ikus-entzunezko 
nartzisistak egiteko (arrisku hori eta produkzio 
kultural horren erreprodukzioa begi bistakoa den 
arren); gaur, gorputzen, indibiduoen eta afektuen 
auziak lehen lerrora ekarriz, indibiduoaren eta 
komunitatearen josketa osoago bati erantzun 
diezaiokete arte plastikoek, ikus-entzunezkoek, 
literaturak eta antzerkiek.. 

ONDORIOAK
Euskal kulturak eta artegintzak, beraz, Euskal 
Herrian galdera eta tentsio propio batzuei egin 
behar die aurre, nazio minorizatua garen heinean. 
Ezin ditu horrek, halere, euskal kultur espresio 
ororen mugak marraztu. Kontrara, irekitasuna 
eman behar dio. Artegintzaren helburua 
emantzipatzailea baldin bada, begiradak irekitzen 
dizkiguten artelanak, kritikotasunera bultzatzen 
gaituen musika, hausnarketara bideratzen 
gaituzten eskulturak, amestera bideratzen 
gaituen zinemagintza… oro har, transgresiora 
eta eraldaketa iraunkorrera bultzatuko gaituen 
artea da herri batek nahi eta behar duena; bere 
burua berrasmatzeko, datorrenari imajinazioz 
begiratzeko, posible dena egiteko bidean muga 
guztiak hausteko, eta potentzia askatzaile kolektibo 
eta indibidual oro mugiarazteko.

“Berritasunaren booma 
da merkatuaren logika; 
ideia berriak ekarriko 
dituena, egoera aseezin 
horri erantzungo 
diona, inoiz poto egingo 
ez duena… Eta are 
larriago emakumea edo 
periferiakoa bazara”

Artegintza ala kulturgintza. Nola deitu behar 
zaie arte eta kultur espresio sortzaileei?
Artegintza kontzeptuarekin daukat lehen kezka 
edo zalantza. Ulertzen dut zer esan nahi den 
kontzeptuarekin, baina, askotan, kulturgintza 
esan nahi dugunean, artea erabiltzen dugu, 
edukiontzi handi bat balitz bezala. Nire ustez hitz 
egokiagoak dira kulturgintza edo kultur sortzea; 
egokiagoak eta zehatzagoak dira kontzeptu gisa. 

Finean, historian eta ilustrazio garaian arteari 
eman izan zaion adiera ontzat dugu gaur egun, 
eta, hortik abiatuta, artegintzak hartuko lituzke 
hainbat sorkuntza diziplina. Hau da, ideiak, 
kontzeptuak, hausnarketak, objektuak, obra... 
sortzen dituzten diziplinak dira artea. Artearen 
kontzeptua, gainera, oso eztabaidatua izan da 
XX. eta XXI. mendeetan: zer den, objektua baldin 
badago artea den, eta ez badago baden ala ez den… 
oso eztabaida luzea da.

Artegintzaz hitz egitea oso hertsia da; aldiz, 
kulturgintzaren barruan artegintza dago, artearen 
sorkuntza. Artegintzak balio digu askotan, 
beste gauza batzuen artean, kulturgintzari 
edo komunitate baten kultur ikuspegiari eta 
kosmobisioari hainbat helduleku emateko, alor 
sinbolikoa hauspotzeko eta sortzeko, eta abar.

Artegintzaz hitz egitea, hortaz, hankamotz 
geratzen zait. Halere, arte diziplinez hitz egin 
nahi badugu, ongi, baina gaur muga horiek ez 
dakit zenbateraino dauden hautsiak. Esaterako, 
Negu Gorriakek edo (Fermin) Muguruzak 
90eko hamarkadan egin zutena artegintza da 
musika egin zutelako? Hortik harago doa, ordea, 
kulturgintza egin zutelako, batez ere. Orduan, 
kulturgintzan sartzen garenean, ibai oso zabaletan 

sartzen gara, kultur ekosistema sortzen duten 
kultur espresio eta dinamika asko nahasten 
direlako. Horrekin guztiarekin, artegintza 
ezinbestekoa da, nire ikuspegitik, kulturgintzaren 
eragile den heinean.

Azken hamarkadetako munduko joerak 
dio kulturaren eta gizartearen arteko 
harremana aldatu egin dela. Hala gertatu 
dela uste al duzu?
Aldatu da, erabat; haatik, erantzuna desberdina 
da denboraren neurgailuaren arabera. Baina 
bai, eraldaketa nabarmena gertatu da. Gauzak 
mutatzen dira eta beste forma batzuk hartzen 
dituzte. Nola eraldatu den ulertzeko inportantea 
da ulertzea 90eko hamarkadan artegintzaren 
edo kulturgintzaren bisioa eta misioa eraldatu 
zirela, neurri batean, bederen. 1960ko eta 70eko 
hamarkadetan, munduan, hala planetaren 
ekialdean nola mendebaldean, artea ulertzeko 
modu jakin bat zegoen, non arteak oso harreman 
zuzena zuen jendartearen behar eta nahiekin; 
eta hortik gatoz. Gogoratu behar da Sobietar 
Batasunak zuen artearen ikuspegiaren azken itzal 
hori ere badagoela. Hainbat faktoreren eraginez, 
oraindik artegintzak eta herrigintzak harreman 
zubi zuzena daukate.

Hori eraldatzen hasi zen 50-60ko hamarkadan, 
II. Mundu Gerraren ostean, AEBetan, lehenik 
expresionismo abstraktuaren zabaltzearekin eta 
bultzadarekin. Artistaren “bat- batekotasuna” 
edota “libertatea” aldarri nagusitzat aurkeztuz 
bloke sobietarraren ustezko zurruntasun eta 
askatasun ezarekin kontrastatu nahi izan zuten. 
Gerora, modu zuzenean Andy Warholek eta beste 
hainbatek proposatutako artegintzaren ikuspegi 
neoliberalarekin, ideia hauek indartu ziren (edo 

zituzten). Artegintza erreprodukzioen fabrika bat 
zen haien proposamenean, merkatuaren logikaren 
baitan.

Espainiar estatura 80ko hamarkadaren bukaeran 
iritsi zen, Felipe Gonzalezen gobernuaren politika 
asistentzialekin, zeinak kultur sisteman ere islatu 
ziren. Eta gurera geroago heldu zen: Euskal Herrian 
90eko hamarkadan errotu zen. Kulturgintza askea, 
herriarekin eta komunitatearekin harremanetan 
dagoena, utopikoagoa, etorkizun imajinarioak 
marrazten dituena... izatetik, igaro ginen kultura 
eskubide demokratiko bat dela ulertzera. Europan 
80-90eko hamarkadan gertatu zen hori, instituzio 
politiko eta kulturalek kulturarako sarbidea 
eskubide demokratikoa zela arautu baitzuten, eta, 
horrekin batera, noski, kulturgintzaren produkzioa 
ere bai.

Eskubide ukiezin izatetik, administrazioek 
kudeatzera igaro zen, eta horrela errekurtsoen 
kudeaketa bihurtu zen. Egun mantentzen diren bi 
ikuspegi sortu ziren orduan. Lehenaren arabera, 
arteak funtzio hezitzailea du (gauzak irakatsi, gai 
baten inguruan hausnartu...); ideia honen barruan 
kokatuko genituzke kulturgintza amateurra 
edota hezkuntza arautuan zein ez arautuan 
garatzen diren kulturgintza espresioak. Bigarren 
ikuspegiaren arabera (eta hau da egun gailendu 

dena), kulturgintza edo artegintza garapen 
ekonomikoaren beste elementu bat gehiago da, 
eta kreatibitatea da bere balio sortzailea; alegia, 
industria bat ikusten da horren atzean, eta horrek 
kulturgintzaren bisioa eta misioa eraldatzea dakar.

Artegintzaren eta herrigintzaren arteko 
harremana Euskal Herrian oso estua izan 
da historikoki. Nola ikusten duzu harreman 
horren garapena?
Euskal Herrian, 60, 70 edo 80ko hamarkadetan 
herrigintzaren parte edo bizkarrezur potentea 
zen kulturgintza. 90eko hamarkadan, ordea, 
artegintzak herrigintzarekin zeukan lotura 
eraldatzen hasi zen. Hori gertatu zen kultur 
politikak eta instituzio publikoek euren lanabes 
bihurtu zutelako kulturaren irisgarritasuna eta 
eskuragarritasuna. Horrek arte sortzaileak edo 
kultur sortzaileak “profesionalizatzea” bultzatu 
zuen; sortzaileek beren ikuspegia eraldatu behar 
izan zuten, eta, eragile profesional izateaz gain, 
ikasi behar izan zuten jendartearen beharrak 
identifikatzen, ardura hori ere arte sortzaileen 
gainean jarri baitzuten. Horrek artista enpresa 
baten gisakoa bilakatzen du, zalantzarik gabe, 
eta iruditeria bat sortzen du, zeinean artegilea, 
ikuspegi neoliberal batetik, indibidualistagoa 
bilakatzen den.

“Politika jendartea 
ordenatzeko eta gidatzeko 
praktika bada, artea da 
jendarteak dituen beharrak, 
kezkak eta ikusmoldeak 
zalantzan jartzeko edo 
logika bat emateko balioko 
duen praktika”

Hortik dator artegintzaren eta herrigintzaren 
banaketaren egungo sentsazioa: artegileok 
etengabe egon behar dugu gure biziraupenari 
erantzuten, enpresa batek bezala, eta bilakatzen 
gara analizatzaile, produktore, tendentzien 
erakusle; eta, aldi berean, kontrolatu behar 
dugu zer esaten dugun, zer ez dugun esaten, 
produkzioa, ekonomia, komunikazioa, 
marketina… Hori eskatzen zaigu instituzio 
kultural eta publikoetatik, eta, noski, merkatutik. 
Ondorioz, artistaren irudi indibidualizatuagoa 
dugu, duela hamarkada batzuk existitzen 
zen irudi komunitario harekin alderatuta, 
hor sortzen delako orain oso modan dagoen 
artista emergentea. Artista hori, ia baliabiderik 
gabe, etengabeko nobedadeak eragiteko gai da. 
Adibidez, irratia oso erakusle ona da: aldiro 
musikari gazteak aurkezten dizkigu, ekarpen oso 
interesgarriak egiten dituztenak, berritzaileak, 
merkatuaren logika horretan. Ahaztu egiten 
ditu bestelako artista batzuk, ibilbide sortzaile 
bat, arte ibilbide bat egiten ari direnak, denbora 
ezberdinak behar dituztenak beren lana, ikuspegia 
eta ekarpena garatzeko. Berritasunaren booma 
da merkatuaren logika; ideia berriak ekarriko 
dituena, egoera aseezin horri erantzungo diona, 
inoiz poto egingo ez duena… Eta are larriago 
emakumea edo periferiakoa bazara.

Hemen beti egon da, eta badago, ordea, 
herrigintza indartsuago bat, beste 
latitudeetan baino handiagoa. Horrek 
eragina izango du kulturgintzan.
Noski. Euskal Herrian badira hainbat adibide 
logika horri erresistentzia egiten diotenak, 
artegintzaren eta herrigintzaren arteko loturak 
erresistentzian mantentzen dituztenak. Ziurrenik, 
Euskal Herrian oraindik badagoen herrigintzak 
duen indarraren eta influentziaren erakusgarri 
dira, eta horrek ahalbidetzen du bertako kultur 
sortzaileok herrigintzari so egitea eta lotuago 
egotea. Adibidez, 70eko hamarkadan, arte 
plastikoak (pintura eta eskultura) izan ziren 
bereziki herrigintzarekiko lotura horren adierazle 
nagusiak. 80-90eko hamarkadan, musika izan 
zen herrigintzaren erronka eta beharrei lotuago… 
Orain, aldiz, aldatu egin dira jendartearen 
kulturgintzarako sarbideak, eta horrek ere eragina 
izan du. Antzerkigintza sendo bat dago gaur 
egun gurean, agian haren ikusgaitasuna erabat 
zuzenekoa ez bada ere; zinemagintza ere sendo 
dago, eta musikak ere mantentzen du ikuspegi 
hori.

“Artegileok etengabe egon 
behar dugu gure biziraupenari 
erantzuten, enpresa batek 
bezala, eta bilakatzen gara 
analizatzaile, produktore, 
tendentzien erakusle; eta, aldi 
berean, kontrolatu behar dugu 
zer esaten dugun, zer ez dugun 
esaten, produkzioa, ekonomia, 
komunikazioa, marketina…”

Zer gertatzen da? 70eko hamarkadan arte 
plastikoek (pinturak eta eskulturak) izan zuten 
boterea eta gaitasuna, batez ere, alor sinbolikoa 
eraikitzeko. Agian, sinboloak eraikitzeko indar 
gutxiago daukate zinemak edo antzerkiak. 
Edo sinboloek jada ez dute garai batean zuten 
presentzia zentralik, auskalo! Kontua da, behar eta 
lotura horiek eraldatu direla. Beraz, artegintzaren 
eta herrigintzaren arteko harremana aldatu 
egin da, eta ez da hain zuzenekoa produkzio 
sinbolikorako gaitasun hori.

Badago galdera bat, nahikoa errepikakorra: 
arteak funtzio soziala izan beharko luke, ala 
autonomia? Zer iritzi duzu horretaz?
Betiko auzia da, eta beti egongo da tentsio 
eta eztabaida hori. Nire iritziz, banaezina 
da artegintzaren eta egoera edo errealitate 
sozialaren arteko lotura. Arteak balio behar digu 
inguratzen gaituen horri heldulekuak bilatzeko 
eta ulertzeko, edo galderak pausatzeko. Ez badigu 
balio horretarako, arte neoliberala bilakatzen da. 
Oso ongi azaltzen zuen Oteizak, esaten zuenean 
arte garaikidean bi tendentzia daudela: bata 
konstruktibismoa, gizaki berria sortzea edo 
eragitea helburu duena; eta bestea dadaismoa, 
gaur egun nagusitu den tendentzia, etengabe 
estimuluak eta harridura sortzea xede duena. Hori 
da neoliberalismoak balioetsi duen artegintza 
forma. 

Errealitatean banaezina da, ordea. Adibidez, Arco 
ferian ikusten dugunean, iaz esate baterako, 
preso politikoen argazkien erakusketa, gustatu 
ala ez, daukagun errealitate soziopolitikoarekin 
harremana sortzen du, artistaren intentzioa 
hura izan ala ez. Baita obraren inguruan sortzen 
den marko diskurtsiboa, eztabaida edo kalapita 
mediatikoa ere. Ikuspegi horretatik ikusiko dugu. 
Politika jendartea ordenatzeko eta gidatzeko 
praktika bada, artea da jendarteak dituen 
beharrak, kezkak eta ikusmoldeak zalantzan 
jartzeko edo logika bat emateko balioko duen 
praktika. Beraz, lotura banaezina da.

Bukatzeko, gatozen egungo egoerara. Euskal 
Herriko ziklo aldaketak ekarriko zuen 
nolabaiteko inpaktua bertako artegintzan 
eta kulturgintzan. Nolakoa uste duzu izan 
dela? 
Bai, saihestezina da. Aurretik esan dudanaren 
ildotik, lotura bat dago kulturgintzaren eta 

“Literaturak ere oso ongi 
adierazten digu nolako 
lotura izan duen artegintzak, 
historian, Euskal Herriko 
egoera politikoarekin. Horren 
adibide da azken hamar urte 
hauetan nolako lausotasuna 
egon den, eta nola bestelako 
aldagai eta zirrikituak ireki 
ditugun, behar genuelako; 
agian, hori da bidea: pausatu, 
gelditu, eta, hautsak harrotzen 
dituzunean bezala, lurrera 
erortzen utzi”

testuinguru sozial eta politikoaren artean. 
Mariano Ferrerri irakurri nion ETAren behin 
betiko desagertzea eta gero, nolabaiteko 
anestesia batean sartua zegoela euskal jendartea. 
Horren adibide zen, haren iritziz, PNVk Urkullu 
jartzea lehendakari, nolabaiteko paracetamol 
funtzioarekin: arriskurik gabea, neutroa, 
emoziorik transmititzen ez duena… Horrek garaiaz 
asko esaten du. Eta noski, hori kulturgintzan 
nabaritu da.

Duela hamabi urte pasatu zen hori, eta orain, 
aldiz, esan daiteke badaudela hortik ateratzeko 
lehen kimu batzuk. Lehen aipatu ditut hainbat 
erreferentzia: euskarazko antzerkigintza lortzen 
ari dena, euskal zinemaren tendentzia globala, 
musikako tendentzia berri horiek guztiak, 
eskultura… Ziklo politiko berri batean sartzen 
ari garela erakusten dute, non gatazka politiko-
armatuak ez daukan lekurik, eta, aldiz, beste 
gatazka sozial batzuek lekua hartu duten: 
generoaren ikuspegia eta genero arrakala, 
nabarmenena. Kulturgintzaren eta herrigintzaren 
matrizeetako bat bilakatu da, praktikan eta 
edukian, egiteko maneretan eta egiten den 
horretan. Eta iruditzen zait badagoela lotura 
zuzen bat. Gauza hauek guztiek baldintzatu dute 
kulturgileak nondik aritzen garen ere: agian ez 
ohiko herrigintzaren ehun estrukturalei horren 
atxikiak, baina bai ikuspegi politizatuekin. 
Literaturak ere oso ongi adierazten digu nolako 
lotura izan duen artegintzak, historian, Euskal 
Herriko egoera politikoarekin. Horren adibide da 
azken hamar urte hauetan nolako lausotasuna 
egon den, eta nola bestelako aldagai eta zirrikituak 
ireki ditugun, behar genuelako; agian, hori da 
bidea: pausatu, gelditu, eta, hautsak harrotzen 
dituzunean bezala, lurrera erortzen utzi. Iruditzen 
zait orain hortik ari direla bestelako bide batzuk 
hasten eta esploratzen.

“Euskarazko antzerkigintza 
lortzen ari dena, euskal 
zinemaren tendentzia globala, 
musikako tendentzia berri 
horiek guztiak, eskultura… Ziklo 
politiko berri batean sartzen 
ari garela erakusten dute, non 
gatazka politiko-armatuak 
ez daukan lekurik, eta, aldiz, 
beste gatazka sozial batzuek 
lekua hartu duten: generoaren 
ikuspegia eta genero arrakala, 
nabarmenena”

Jesse Orrico. Unsplash

ZIKINDU DADIN

Arte ona eta arte txarra dago. Artea eginez gero, bi arte 
mota egin ditzakezu: ona, edo txarra. Inork ez daki zehazki 
zerk egiten duen artea on edo txar, baina badakigu horrela 

dela. Oso argi identifikatzen ez dakigun elite batek erabakitzen 
du, eta guk men egiten diegu haien sententziei. 

Maddi Zabalo

“Gehiengoak kontsumitzen badu kultura
hori, nola ausar daiteke inor txarra dela
esatera? Biztanleen gehiengoak ideiarik
ere ez daukala eta oker dagoela esan  
nahi al du?”

SINADURA

Camilo Jimenez. Unsplash

Kontsumitzailea bazara ere, bi arte edo kultura
mota kontsumi ditzakezu: ona, edo txarra.
Baina zeri esaten diogu kultura txarra? Nork
kontsumitzen du kultura tarra? Kultura on
edo txar bihurtzen duten ezaugarriak ez dakit
zerrendatzen, baina, apur bat begiratuz gero, argi
dago arte edo kultura txarra herriak kontsumitzen
duela, gehiengoak. Arte edo kultura ona,
imaiinatuko duzuenez, eliteek. Arte txarra dira
institutuko neska gazteek irakurtzen dituzten
liburuak, langile auzoetan entzuten den musika,
gure gizarteko biztanleriaren ehuneko handienak
ikusten dituen igande arratsaldeetako filmak. Eta,
beraz, gehiengoak kontsumitzen badu kultura
hori, nola ausar daiteke inor txarra dela esatera?
Biztanleen gehiengoak ideiarik ere ez daukala eta
oker dagoela esan nahi al du?

Euskal kulturgintzan ere antzekoa gertatzen
da: etengabe zigortzen dira Goazen, Huntza, edo
antzekoak, ez baitira guri gustatzen zaigun kultura, 
ez da Almodóvar edo Silvia Pérez Cruz, ez da ona.
Gustatzen zaigun kulturak esklusibotasun puntu
bat du, ez du edozeinek ulertzen guri gustatzen
zaigun kultura, ez da jende guztia gai Anariren
kontzertu oso bat aguantatzeko, Amama ikusteko.
Gure kultura ez da mainstreama, eta gustatu egiten
zaigu.

Ez dakit konturatzen garen, ordea, euskal
kulturgintzak abangoardiako sortzaile eta eragileak
behar dituen arren, kalitateko eskaintza behar
duen arren, euskarak arte tarra ere behar duela.

Hasteko, ezin diogulako euskarari eskatu beste
hizkuntzei eskatzen ez diegun zerbait. Ezin da
euskaraz produzitzen den guztia ona izan, eta
sakona eta edukiduna eta estilo jakin batekoa.
Gure inguruko hizkuntza hegemonikoei ez
diegu horrenbeste eskatzen. Gainera, gero gogoz
kontsumitzen dugu beste hizkuntzetako eduki
txarra. Kontsumitu ditugu ingelesezko telesail
ezagun guztiak, kontsumitu ditugu pop musika
“kursia” eta reggaeton “zakarra”. la denak erdaraz,
ausartuko nintzateke esatera.

Horrez gain, kalitateaz arduratzea ondo dagoelako,
baina kantitatea ere garrantzitsua delako. Euskal
kulturgintzak eragileak eta sortzaileak behar
dituen arren, hartzaileak eta erabiltzaileak ere
behar ditu. Badakigu euskara ez dela nahiko
genukeena bezain irisgarria, baina ez du laguntzen
euskarazko kultura ere esklusibo egiteak. Euskara
herriari hurbildu behar diogu, eta hori herriak
kontsumitzen duen kulturaren bidez egiten
da. Herriak kultura behar du, beretzat eginda
dagoen kultura. Herrigintzak ere kultura behar
du: kulturak balio du mezuak zabaltzeko, baina
horretarako mezua heldu egin behar da, eta guk
bidea erraztu behar diogu.

Hizkuntzaren normalizazioaren ezaugarrietako
bat da hizkuntza horrek gizarte esparru eta
funtzio guztiak betetzea, hiztun ororentzat. Kultur
sistemara eramanda, edozein kultura edo arte
mota euskaraz egotea litzateke, gutxi gorabehera.
Euskara normalizatuko bada, kultur sistema ere
normalizatu beharko da, eta ezin dezake hori egin
ez badiogu arte tarrari sartzen uzten. Sar dadila
etxe barruraino, zapata lokaztuak atean utzi gabe.
Lokaztuko digu lurra, baina guk etxean aurkitu
ezin dugun zerbait ekarriko digu ordainean. Utzi
behar dugu gure kultur sistema garbi, preziatu eta
eder hau zikindu dadin. Sarrionandiak esan zuen
modura, “bizitza duen guztia zikina da”. Eta nork ez
du nahi euskal kultur sistema bizi bat?

“Euskara normalizatuko bada, 
kultur sistema ere normalizatu 
beharko da, eta ezin dezake hori 
egin ez badiogu arte txarrari 
sartzen uzten”

Sahatsa Jauregi artista (Itaparica, 1984) Bilbon 
bizi da, eta bertan egiten du lan. Egun, Arte 
Ederretako fakultatean dabil irakasle lanetan. 
Azken urteetan, eskulturaren alorrera bideratu 
du bere jarduna, eta bere lana Euskal Herriko zein 
kanpoko askotariko espaziotan egon da ikusgai, 
besteak beste, Artiumen, Azkuna Zentroan, 
Tabakaleran, Artiatx espazioan, Halfhousen, 
Aparador Monteleon edo The Ryder galerian. 
Berriki, ARCO 2023 saria jaso du Madrilen eta, 
2019an, Gure Artea lehiaketan izan zen saritua.

Eskulturaren izaera popularretik abiatzen du bere 
lana. Subjektuok inguratzen gaituzten objektuekin 
eraikitzen ditugun harreman sentsibleetan 
jartzen du arreta: dekorazio domestikoan, 
mendi-tontorretako buzoietan, erakusleihoetako 
konposizioetan edota hilerrietako hilobi nahiz 
figuretan ipintzen du begirada, inspirazio gisa, 
bertatik edateko eta tailerrean bere obra ontzeko.   

Familiatik datorkio metalarekiko atxikimendua. 
Hura izan da azken garaian gauzatu dituen piezen 
material protagonista. Praktika kolektibizatzea 
interesatzen zaio, eskultura beste kultur alorretara 
eramanez edo lagunekin behin-behinekoak diren 
eskultura efimeroak inprobisatuz. Egunerokoan 
bezala, artistaren lanean ere sentsualitateak eta 
afektuek garrantzi handia dute.

Sahatsa Jauregi

86-87 ORRIAK (ezkerretik eskuinera)

Alba, 2020. Argazkia: Sahatsa Jauregi

Izenbururik gabe, 2020. Argazkia: Sahatsa Jauregi

Mecheros de gasolina, 2020. Argazkia: Sahatsa Jauregi

Intza, 2020. Argazkia: Sahatsa Jauregi

88-89 ORRIAK

Flux Cored, 2023. Argazkia: Ander Sagastiberri

90-91 ORRIAK (ezkerretik eskuinera)

Los Brutos, 2021. Argazkia: Morcos Rico

Izenbururik gabe, 2020. Argazkia: Sahatsa Jauregi

Aizkora, 2022. Argazkia: Ander Sagastiberri

92-93 ORRIAK (ezkerretik eskuinera)

Superego Hiperaktivo, 2020. Argazkia: Dani Mera

Flux Cored, 2023. Argazkia: Ander Sagastiberri



APORIA
Aporiak ebatzi ezin daitezkeen korapiloak dira, konponbiderik ez daukaten 
kontraesanak edo paradoxak. Atal honetan, hain zuzen, saiatuko gara zuri edo beltzeko 
aukerak balira bezala aurkezten diren korapilo politikoak eta teorikoak aletzen, eta 
horiek modu konplexuagoan analizatzeko gakoak ematen. Bigarren aporia honetan, 
egungo korapilo klasiko batera hurbilduko gara: arrazoia ala emozioa?

Arrazoia ala 
emozioa?
Aporia: nola hartzen ditugu erabaki 
politikoak, arrazionalki ala emozionalki? 
Gure sinesmen politiko eta sozialen 
erroak, arrazionalak ala emozionalak 
dira? Zer egin behar dute emantzipazio 
mugimenduek: afektuak mobilizatu, ala 
mobilizatzeko arrazoiak eman? Ondo 
xehetutako, arrazionalki emandako 
argudioak behar ditugu, jendartearen 
zentzu komuna eta ezagutza 
goratzeko? Ala jendartea mugiaraztera 
eramango duen emozioen erabilera 
politiko azkarra? Arrazionalismoa ala 
emozionalismoa? Bada…

BIAK ALA BIAK
Nondik askatu korapiloa?
Emozioaren eta arrazoiaren eztabaida, arrautzaren 
eta oiloaren eztabaidaren modukoa da. Zer izan 
zen lehenago, arrautza ala oiloa? Irakur ditzagun 
emozioaren eta arrazoiaren arteko harreman 
dialektikoari buruzko zita batzuk:

“Los mitos, por ejemplo, no son aquello que podamos 
oponer a una verdad. Un mito es lo que vehicula, 
funda y forja una verdad catalizando afectos. Como 
bien sabía George Sorel, los mitos tienen una función 

movilizadora, operan como energía identificadora. 
Para Sorel el marxismo era más una creencia que 
una ciencia. La fuerza del marxismo no estaba 
ligada al conocimiento exhaustivo de las leyes de la 
historia, sino al mito de la huelga general proletaria: 
a las posibilidades que abría, las interpelaciones, 
la constitución de subjetividades.”  – Gómez Villar, 
Antonio. Los olvidados. Ficción de un proletariado 
reaccionario. (2022)

“Afektu, aspirazio eta emozio horiek politikaren 
beraren parte oso garrantzitsua dira. Are gehiago, 
politikaren muina da afektuak artikulatzea.”   
– Albizu, Lur eta Saez de Eguilaz, Eraitz. Gureak ere 
badira. Desira, boterea, epika. (2022)

“No se ve en efecto por cuál maldición intelectual 
habría que elegir entre dos aspectos ―igualmente 
pertinentes, y manifiestamente complementarios― 
de la realidad social: las emociones de los seres 
humanos, el peso de las determinaciones de las 
estructuras, que nada debería en principio oponer... 
excepto la construcción conflictiva de posiciones 
teóricas que los ha planteado como excluyentes 
uno del otro.” – Lordon, Frédéric. La sociedad de 
los afectos. Por un estructuralismo de las pasiones. 
(2022)

Nola askatu, bada, korapiloa? Emozioetan 
zentratutako politika hutsak indarrean dauden 
emozio nagusien hauspotze ez kritikoa dakar; 
esaterako, beldurra, segurtasun eza eta gorrotoa 
artikulatzea. Arrazoimen hutsean oinarritutako 
politikak, bestalde, kodigo sozial, ideologia edo 
dogma politiko baten barruan mugitzen direnen 
arrazoiak baino ez ditu indartzen. Konplexutasuna 
sar dezagun korapilora.

Kontraesanetik konplexutasunera. 
Afektuen teoria baterantz
Spinozak ondo esaten zuen bezala, ideiek indarra 
hartzen dute afektuekin biltzen direnean, eta 
alderantziz. Afektuek esperantzak eta desirak 
konektatu behar dituzte, ideia ederrekin batera. 
Irakur dezagun Spinozaren afektuen definizioa:

“Por afectos entiendo las afecciones del cuerpo por 
las cuales la potencia de obrar del cuerpo mismo es 
aumentada o disminuida, favorecida o reprimida, 
y al mismo tiempo las ideas de estas afecciones”. 
Spinoza, Baruch. Ethica ordine geometrico 
demonstrata.

Hausnarketa horri tiraka, agerian geratzen da 
edozein egitasmo askatzaile, demokratiko eta 
berdinzalek afektuen teoria eta praktika bat izan 
behar duela. Afektua, teorizazio horretan, zerbaiten 
potentziaren eragina da. Eragiteko gaitasuna da 
gakoa. Eragiten dugu, eta gugan eragiten dute. 
Eragin horiek, azkenean, norbanakook jarraitzen 
ditugun egituren efektuak dira. Afektuan emozioak 
eta arrazoiak korapilatuta daude, eta ezin dira 
bereizi. Izan ere, ideiek afektuen esparruan 
funtzionatzen dute: ez dute inolako erabilerarik 
norbaiti eragiten ez badiote. Galdera, beraz, 
ondokoa da: zer afektu nagusik artikulatzen dute 
egungo jendartea? Eskuinak badaki politika ez dela 
arrazionaltasun hutsa, emozioak eta arrazoiak 
korapilatzen direla, eta, finean, mundua betaurreko 
zehatzekin begiratuta ikusten dugula. Azter 
ditzagun eskuin muturraren hiru operazio afektibo:

Shock doktrina

Shock doktrinak erabat 
bideratu nahi ditu, kolpe 

batez, jendartearen desirak 
eta beharrak.

Adibideak: Ukrainako 
gerraren ondorioz gerra 

erregimena ezartzea, 
COVIDaren pandemia 

probestea zerikusirik ez 
duten neurri hertsatzaileak 

hartzeko.

Barbarizazioa

Barbarizazioa da “bestearen” 
eraikuntza subalternoa, hots, 

norbaitekiko gorrotoan eta 
bestetasunean eraikitzea 
norberaren identitatea.

Adibideak: “bestearen” 
eraikuntza, emakume / gizon 
rolen bereizketa patriarkala, 
euskaldunen barbarizazioa… 

Segurtasun eza

Segurtasun ezaren 
sentsazioa areagotzea 
kolektibo desberdinak 

seinalatuz.

Adibideak: errefuxiatuen “dei 
efektua” (efecto llamada), 

egunkarietan labankaden eta 
gertaera lazgarrien erabilera, 

okupazioen erabilera, 
adin txikiko atzerritar 

ez-lagunduekin (MENA 
deiturikoekin) egondako 

“afera”…

Ezkerraren auzia da, hortaz, afektu mobilizatzaile 
ezkorrak desaktibatzea, eta afektu mobilizatzaile 
eraginkor eta baikorrak artikulatzen asmatzea 
(afektu ezkorretan oinarrituta bada ere), 
komunitate emozional-arrazional bat eraikitzeko, 
afektuen eragina izango duena eta mobilizatuta 
egongo dena. Arrazoiaren eta emozioen dilema 
faltsutik, hortaz, afektuen teoriara eta ekintzara 
igarotzea da gakoa.

Floren Aoiz, afektuen inguruko 
artikulua. Erria

BIZIRIK IRAUN

Liburuak egilearen bizitza kontatzen du, bere maite 
militante klandestinoaren ondoan. Bien bizitza aldatu 
zen, hain zuzen, eta ingurune tragiko bihurtu, egilearen 
maitea atentatu batean zauritu zutenean.

Marikita Tambourinek denbora asko behar izan du Bizirik 
iraun liburua argitaratzeko erabakia hartzeko. Azkenean, 
75 urterekin bere “gaztaroa nolakoa izan zen kontatzeko 
ausardia” izan du. Ez da fikzioa, biografia antzean 
idatzia baita. Berak dioen bezala, argitaratu dituen 
liburu guztiek bere biografia osatzen ahalko lukete. 
Azken obra honetan, emazte batek, egileak berak, hain 
zuzen, Hego Euskal Herriko gizon batekin izan dituen 
gaztaroko bizipenak bildu ditu Tambourinek. “Gaztaroa 
ametsez beteta genuen eta amets horiek mehatxatuak 
baitziren. Haurrak izateak bizirautea lagundu baitu”, 
aipatu du. Bere liburuaren bidez, garai hartan euskarak 
eta Euskal Herriak bizirauteko izandako zailtasunak ere 
ez ditu ahaztu.

Idazlearen xedea bizitakoa isilean ez geratzea 
da. “Idaztea nire arma izan da”, dio harro. Baina, 
itxaropenez ere idatzi du, norbaitek memoria lan horren 
lekukoa hartzea espero duela nabarmendu baitu. 
“Jasanezina izan da ez biktima bezala onartuak izatea”.

Bere gaztaroaren kontakizuna egiteaz gain, poemei ere 
eutsi die Tambourinek. Horien artean Beldurra olerkia, 
1978ko abenduaren 27an idatzitakoa. Hamabost 
egunera, bere senarra erailtzen entseatu ziren, 
Donibane Lohizunen.

LURRAZ BESTE

Garazi Arrula Ruizek Lurraz beste, bere bigarren 
liburua, plazaratu berri du. Zortzi ipuin labur jaso ditu 
Txalapartak argitaratutako lanean. 2020tik gaurdaino 
osatutako lana izan da, hiru urte ingurukoa, beraz. 
Duela sei urte argitaratu zuen lehen liburua idazle 
nafarrak: Gu orduko hauek. Itzultzaile eta editore 
lanekin uztartzen du Arrulak idazlearena.

Garaiari eta tokiari oso lotuta dauden ipuinak dira 
Lurraz beste liburukoak. Espazio arruntetako jende 
arruntaren bizitzak ditu kontagai, haien ekintzak eta 
egunerokoak, arruntak horiek ere. Gaur eta hemen 
kokatzen dira ipuinak eta pertsonaiak, azelerazio 
handiko garai batean. Egileak adierazi duen moduan, 
mugimenduan edo iragatean daude pertsonaiak, 
alegia, deserrotze eta pitzadura aldiak bizi dituzte.

Idazkera zehatzez eta aberatsez ondu du Arrulak 
liburua, eta modu horretan sartuko da irakurlea 
pertsonaia horien etxeetan, gorputzetan eta 
bizitzetan. Horrela ikusiko dugu behinola helduleku 
zituzten gauzak kolokan dituztela. Kontakizun soilak 
izan arren, testuinguru orokorraren gaineko kezka 
ere nabarmena da istorioetan. Forma aldetik, berriz, 
aberatsa da bilduma; eszenaka, atzetik aurrera, edo 
lehen, bigarren eta hirugarren pertsona erabiliz osatu 
ditu ipuinak.

Marikita Tambourin
Maiatz, 2022

Garazi Arrula Ruiz
Txalaparta, 2023

BAÑOLET

Maia Iribarne Olhagaraik eta Paxkal Irigoyen Etxeberrik 
idatzitako eta zuzendutako filma da Bañolet, Xofaldia 
Prodek eta Kanaldudek ekoitzia.

Bañolet Garazi eskualdeko biztanleekin eginiko 
euskarazko fikziozko film proiektu parte hartzailea da. 
Eiheralarre herrian grabatu zen 2021eko udan. Nafarroa 
Behereko hainbat adinetako biztanleekin eraman zuten 
aurrera ikus-entzunezko proiektua, eta herritarrak 
aktore rolean jarri zituzten.

Filmak fikziozko herri bat aurkezten digu. Herria 
testuinguru geopolitiko berezi batean eraiki da; 
“zapalduek” berriki errekonkistatu duten lurralde 
batean. Fikzioak ematen dituen aukera zabalez baliatuz, 
errealitatearekin jolastu dute. Identitateari buruzko 
gogoeta bat da, non gizarte antolaketa berriak, botere 
harremanak, eta hizkuntza eta nazio identitatea 
jorratzen diren.

Haurtzaroko begirada hartzen du oinarri filmak, eta 
protagonista nagusien gogoetak eta jokoak oinarri 
hartuz, herriko bizitza zeharkatzen dute: lana, heriotza, 
beldurrak, familia, laguntasuna… Haurrak “helduetara” 
jolasten diren moduan eraikitzen dira pertsonaia 
guztiak. Umorea, absurdoa eta poesia nahastu dituzte 
Luixa eta bere lagunen abenturen bidez.

Musika haiek sortu dute, eta ekintza eta gertakariak, 
koreografia bat balitz bezala, erritmo berezi baten bidez 
lotzen dituzte, eguneroko gizarteko koreografien erara. 
Estetikari dagokionez, Bañolet “Atlantiko kostaldeko 
itsas giro hotzean” grabatu dute, irudi gordin eta 
kromatiko berezi batekin. 

Iribarne Olhagarai eta Irigoyen Etxeberri
Euskal Herria, 2023

ZOMBIS DEL CAPITAL
SOBRE MONSTRUOS POLÍTICOS 

Y UN SOCIALISMO VERDE

En un momento de crisis ecológica sin precedentes, 
el escritor y politólogo alemán Raul Zelik traza una 
“contrapropuesta emancipadora” que pretende 
reforzar la propiedad común y poner límite a los 
modelos económicos impulsados por el crecimiento 
constante. 

Escribió el libro, publicado originalmente en alemán, 
cuando se desataba la pandemia del coronavirus y 
ahora llega al catálogo de Txalaparta en un momento 
de crisis múltiple y con una guerra en Europa. El 
autor opina que en momentos de crisis se requieren 
respuestas concretas, pero, al mismo tiempo, cree 
que hay que saber en qué dirección se desea caminar, 
y que para ello se debe “esbozar una sociedad que 
vaya más allá de lo existente”. Cuando “los muertos 
vivientes están tomando el control de nuestra 
sociedad”, dice Zelik, es “más necesario que nunca” 
hablar de contraproyectos solidarios, igualitarios, 
democráticos y del cuidado de la vida.

Por eso, frente a un sistema capitalista rumbo al 
colapso, plantea un nuevo proyecto de socialismo 
verde. Se cuestiona en qué debe basarse un 
proyecto socialista en la actualidad y de dónde debe 
surgir el poder popular para llevar a cabo dicha 
transformación.

GOLDEA

Ibil Bedi musika taldeak Goldea diskoa atera du 
argitara. Nafar boskotearen hirugarren lana da, 
Berandu baina garaiz eta Beltxarga beltza diskoen 
ondotik. Hamar abesti bildu dituzte ordu erdi 
pasatxoko lanean. Irunberriko SIMA estudioan grabatu 
dute, eta 2023ko maiatzean plazaratu dute.

Lurra harrotzeko eta iraultzeko tresna da goldea,  
hura berriro ere indarberritu, eta emankorra 
izan dadin. Horrela ulertzen dute kultura eta 
euren sormena Ibil Bediko kideek, aurkezpeneko 
kontzertuetan adierazi dutenez; hortik dator 
diskoaren izena. Haren barrenean, aitzurra, xira, 
lokatza, harriak, armairua... topatuko ditu entzuleak. 
Baina, bereziki, mimoz eta patxadaz ondutako  
kantuak, bai eta hutsuneei, minei, oroitzapenei eta 
beharrizanei jarritako hitzak ere.

Egileen arabera, taldeak eta bertako kide bakoitzak 
bizi izandako aldia islatzen du Goldeak. Kantu 
konplexuak eta geruza askokoak sortu dituzte,  
eta estudioko lan handia ere bistakoa da. Boskoteak 
ez ezik, beste hainbat lagunek ere jarri du aletxoa 
diskoan, esaterako, iazko irailean Laban eginiko 
entsegu irekian. Ekarpenen artean dago Eider 
Rodriguezen Erreminarena abestiko letra ere.

Raul Zelik
Trad. Ariel Magnus, Txalaparta, 2023

Ibil Bedi, 2023

BARON NOIR

Baron noir est une série télévisée française créée 
par Eric Benzekri et Jean-Baptiste Delafon, réalisée 
par Ziad Doueiri, Antoine Chevrollier et Thomas 
Bourguignon, traitant de la vie politique française 
autour des thèmes de la trahison, de la corruption, du 
pouvoir et de la manipulation politique…

Animée par une irrésistible soif de revanche sociale, 
la série relate l’épopée politique et judiciaire de 
Philippe Rickwaert (Kad Merad), député-maire du 
Nord du Parti socialiste français. La série explore 
les zones les plus sombres de la politique : trahison, 
manipulation, achat de votes, vengeance et 
corruption, entre autres.

S’il y a une raison pour laquelle Baron Noir est 
captivant, c’est parce qu’il s’agit d’un portrait 
hyperréaliste de l’actualité politique liée au 
désenchantement général. Si vous remplacez les 
acronymes qui apparaissent dans la fiction par 
les partis politiques réels qui vous entourent, vous 
ne manquerez pas de trouver des similitudes. 
Rickwaert est un personnage magnétique, enivré par 
l’érotisme du pouvoir, qui vit ébloui par son souhait 
d’accéder au sommet du pouvoir politique, sans se 
soucier de qui se trouve en face de lui. Il est facile 
de déceler dans certaines sections que la raison 
économique est presque secondaire ; il est issu d’un 
milieu relativement modeste et les implications 
émotionnelles ne sont qu’une petite pierre sur 
la route et ne détournent pas l’attention de son 
véritable objectif : le pouvoir.

Au final, un thriller politique bien ficelé, qui plaira 
particulièrement aux amateurs de politique.

Ziad Doueiri
2016-2020

Behin baino gehiagotan entzun diogu Antonio Turiel 
fisikariari esaten, gai energetikoei dagokienez, 
oinarririk gabeko baikortasun neurrigabe bat dagoela. 
Behin baino gehiagotan entzun diogu dibulgatzaile 
lanetan dabilelako azken urteetan, bai argitalpenen 
bidez eta bai hitzaldi eta aurkezpen ugariren bidez 
(berriki Euskal Herrian ibili da). Gaur egun ditugun 
arazo energetikoen aurrean eskaintzen dizkiguten 
konponbideek zer huts duten azaltzea du xede,
katastrofismoan erori gabe betiere, eta arazoak 
gainditzeko edo arintzeko bideak ematen ditu. 
Petrokalipsia saiakera didaktikoan horiek guztiak 
aletzen ditu.

Duela bizpahiru urte idatzi zuen liburua Turielek, 
gaztelaniaz, eta orain euskarazkoa gaurkotu
eta lekutu asmoz idatzi du hitzaurrea Estitxu Villamor 
ekintzaile, irakasle eta ikertzaileak. Horrela, azelerazio 
prozesu orokorra bizitzen ari garen honetan (2018an 
petrolioaren ekoizpen maximoa gainditu genuen), 
liburuak argi eta zehatz azaltzen du zergatik ez duten
balioko saldu nahi dizkiguten ustezko konponbide 
horiek (energia iturri berriztagarriak, energia
berdeak eta gisako panazeak), eta irtenbide errazik 
edo lasterbiderik ez duen auzi horren aurrean 
ditugun aukerak aurkezten ditu, premiazkoak bezain 
errotikakoak denak.

PETROKALIPSIA
KRISI ENERGETIKO GLOBALA NOLA 

(EZ) DUGUN KONPONDUKO

Antonio Turiel, Itz. Joseba Barriola, 
Hitzaurrea: Estitxu Villamor

Txalaparta, 2023

«Ilargia sein
alatzen

 dut, eta h
atza bain

o ez dute ikusten
» O

ier Zuñ
iga

TOTAL CONTROL

Australiako gobernuaren zirrikituak desmuntatuko 
dira entzuleen aurrean, eta politikan elkartzen 
diren identitate desberdinak agerian utzi. Gizon 
zuriz inguratutako esparru politikoan emakumea 
izatea ez da erraza, eta emakume indigena izateak 
are konplexuagoa egiten du egoera. Oraindik ere 
generoaren intersekzionalitateari, etniari eta 
sexu orientazioari buruz hausnartu behar denean, 
unibertso politikoari genero ikuspegitik begiratzen dio 
Perkinsek, begirada fresko eta distiratsuarekin.

Gertaera lazgarri baten ondoren, Alex Irving, 
emakume indigena karismatiko eta kontraesankorra, 
arreta mediatikoaren erdigune bihurtuko da 
Australian. Rachel Anderson lehen ministroak, oso 
eztabaidatua denak, urrezko meatze publizitario bat 
ikusiko du Irvinengan, eta senatari postua eskainiko 
dio. Baina Alex ez da apaingarri hutsa izatearekin 
konformatuko, eta gauzak aldatu nahiko ditu bere 
posizio berritik. Horren ondorioz, traizionatu egingo 
dute, eta sistema politikoa kolapsatuko duen 
mendekua hasiko du.

Unibertso politikoari begirada fresko eta distiratsua 
genero ikuspegitik.

Rachel Perkins
Australia, 2019

